
�

MANUAL PËR NDËRMJETËSIMIN 
DHE PAJTIMIN NË RASTET E 

KONFLIKTEVE TË KRIJUARA NGA 
TRAFIKIMI I QËNIEVE NJERËZORE

                      

 

Janar, 2006
Ky botim është bërë për shqyrtim nga 
Agjencia e Shteteve të Bashkuara për 

Zhvillim Ndërkombëtar. 
Ai u përgatit nga Fondacioni Shqiptar për 

Zgjidhjen e Konflikteve në kuadrin
e programit KVKTNj.



�

PËRMBAJTJA:

Rasim Gjoka
Konflikti si pjesë e jetës.............................................................................4

Prof. Adem Tamo 
Komunikimi Ndërnjerëzor.......................................................................16

Prof. Asoc. Dr. Arta Mandro 
Alternativat e Zgjidhjes Jashtëgjyqësisht të Mosmarrëveshjeve: 
Ndërmjetësimi dhe Avantazhet e Tij.……………............................…...31

Prof. Asoc. Dr. Mariana Tutulani-Semini
Korniza Ligjore e Proçesit të Ndërmjetësimit: Aktmarrëveshja
e Ndërmjetësimit.....................................................................................46

Avokat Sokol Lekaj 
Ndërmjetësimi si Proçes Praktik në Zgjidhjen e Konflikteve
dhe Mosmarrëveshjeve.............................................................................58

Ekspert Astrit Dauti
Trajtimi i Emocioneve………………………..………….................…….67

Pikëpamjet e autorit të shprehura në këtë botim nuk pasqyrojnë 
domosdoshmërisht pikëpamjet e Agjencisë së Shteteve të Bashkuara për 
Zhvillim Ndërkombëtar ose të Qeverisë së Shteteve të Bashkuara.



�

Hyrje

Qëllimi i këtij manuali është të trajtojë ndërmjetësimin dhe pajtimin 
si strategji kryesore në reintegrimin e viktimave të trafikimit në gjirin 
e familjes dhe të shoqërisë. Ky manual si bazë e trajnimeve është 
organizuar në mënyrën e mëposhtme: Ai fillon me teorinë dhe pjesët 
praktike të konfliktit në përgjithësi, dhe të konflikteve në rastet e 
trafikimit në vecanti. Më vonë ai trajton temën e komunikimit që është 
elementi bazë në ndërmjetësim dhe sidomos në rastet e ndërmjetësimit 
dhe pajtimit në rastet e anti-trafikimit. Më tej trajnimi synon njohjen 
me alternativen e ndërmjetësimit, krijimin e diskutimit në grup mbi 
mundësinë e ndërmjetësimit në rastet e trafikimit, dhe avantazhet 
e ndërmjetësimit. Ajo që vjen më pas është një trajtim teoriko-
ligjo, e cila synon njohjen me kornizën ligjore të ndërmjetësimit, 
duke përfshirë ligjet, rregullat e ndërmjetësimit, kushtet për tu bërë 
ndërmjetës, dhe aktmarrëveshjen e ndërmjetësimit. Mbas anës 
teorike dhe ligjore, vjen trajtimi i ndërmjetësimit si proces praktik 
në rastet e anti-trafikimit. Dhe në fund trajtohen emocionet të cilat 
mund të duken të rëndomta, si dhe emocionet më të vështira, dhe 
është pjesa e trajnimit më dinamike. Emocioni që trajtohet në detaje 
është inati dhe zemërimi sepse mendohet të jetë emocioni primar që 
karakterizon si viktimat ashtu dhe familjet, kështu që duhet kuptuar 
dhe trajtuar në të gjitha format dhe mënyrat.

Konflikti si pjesë e jetës 

Rasim Gjoka 

Hyrje

A mund të na tregoni se kur për herë te fundit jeni perfshirë në konflikt me 
një person tjetër? Ose kur ka qenë hera e fundit që ju keni dëgjuar për një rast 
konflikti ku një koleg, i afërmi, ose fqinji juaj ka hyrë në konflikt me një tjetër për 
arsye e shkaqe të ndryshme? A mund të na tregoni se ç’farë keni përjetuar nga 
pikpamja emocionale kur keni qënë pjesë e një konflikti? 

Të gjitha këto pyetje e shumë të tjera, prezantohen natyrshëm në biseda të 
përditëshme në komunikimet ndërnjerëzore. Pyetjet njëherazi tregojnë se 
konflikti ekziston si i tillë pavarësisht nga vullnetet e njerërzve. Ai nuk mund 
të konsiderohet vetëm si i keq ose vetëm si i mirë. Ai konsiderohet dhe duhet 
konsideruar si nje fakt social.

Konfliktet janë pjesë e rëndësishme, e natyrshme, e pandashme dhe e 
pashmangshme e jetës dhe veprimtarisë së çdo individi, të grupeve sociale dhe 
të shoqërisë në tërësi. Njerëzit duke qenë në marrëdhënie dhe bashkëveprim të 
vazhdueshëm, ballafaqohen në çdo moment me konflikte dhe mosmarrëveshje 
të llojeve të ndryshme.

A ekziston një përkufizim mbi konfliktin? 

Në literaturën mbi analizën e konflikteve gjenden përcaktime të shumta me nuanca 
të ndryshme, por që në thelb shprehin një situatë në të cilën dy ose më shumë 
individë ose grupe sociale, duke patur qëllime jo të ngjashme, ndërveprojnë dhe 
konceptojnë mosmarrëveshje të papajtueshme ndërmjet tyre.

Konflikti mund të përkufizohet si një situate në të cilin elementët që duken të 
papajtueshëm ndërmjet dy apo më shumë palëve të përfshira ushtrojnë forcë në 
drejtime të kundërta ose divergjente. Këto forca divergjente krijojnë tensione, por 

jo domosdoshmërisht armiqësi apo luftë. Fjala “konflikt” jo domosdoshmërisht 
do të thotë betejë! Konflikti mund të jetë i heshtur dhe i pashprehur. Kjo 
nënkupton që palët janë në opozitë. 

Një pjesë tjetër e studiuesve të konfliktit kur përpiqen të japin përcaktimin e 
konfliktit e vënë theksin në sjelljen e pjesëmarrësve të një konflikti, të tjerë 
tentojnë te përqendrohen  në shkaqet e konfliktit ose në përjetimet dhe ndjenjat 
që shoqëron një situatë konfliktuese.

Ushtrim/Punë në grup: Identifiko elementet që kanë lidhje me një konflikt që 
lind për shkak të anti-trafikimit!!

-situatë (trafikimi dhe reintegrimi) 
-elemente në dukje të papajtueshëm (realiteti i viktimës dhe morali i familjes)
-ushtrojnë forcë në drejtime divergjente (dëshira për kthim dhe refuzimi per të 
pranuar)
-i ashpër ose i heshtur (dhunë nga familjarët ose injorim maksimal)

A ka dallim ndërmjet konfliktit dhe mosmarrëveshjes?

Natyrisht që ekzistojnë dallime ndërmjet tyre. Mosmarrëveshja konsiderohet 
si një fazë e parë e ndeshjes së argumentave, e diskutimeve dhe mospajtimeve 
ndërmjet palëve. Mosmarrëveshja vlerësohet si një gjendje fillestare e një konflikti 
që po lind i cili ka nevojë të menaxhohet drejt dhe në kohë. Çdo konflikt që 
lind ka si premisë fillestare mosmarrëveshje herë herë të padukshme. Në një 
këndvështrim ndryshe çdo konflikt përmban në vetvete mosmarrëveshje të 
natyrave të ndryshme. 

Nga analizat e bëra kufijtë dallues ndërmjet mosmarrëveshjes dhe konfliktit janë 
relativë dhe në shumicën e rasteve, këto dy koncepte që shprehin proçese dhe 
ndërveprime njerzore janë të ndërlidhura, të interferuara tek njeri- tjetri.  

Ç’ështja kryesore që shtrohet përpara teoricenëve dhe prakticientëve, të cilët 
merren me konfliktet është se si të menaxhohen pozitivisht dhe në mënyrë 
paqesore këto konflikte, si të orientohen ato drejt në kahun positiv, dhe 
konstruktiv, duke mënjanuar tendencën destruktive.

Si çdo fenomen social, konfliktet ndërnjerëzore ose ndërmjet grupeve sociale 

kanë edhe aspektin e tyre kulturor.

Aspekti kulturor i konfliktit

Kultura e konfliktit sipas studimeve sociologjike u referohet normave specifike 
kulturore, praktikave dhe institucioneve që lidhen me konfliktin në shoqëri. 
Kultura përcakton atë ç’ka njerëzit vlerësojnë dhe atë për ç’ka ata janë të prirur të 
hyjnë në diskutime, dhe në të njëjtën kohë sugjeron mënyrat e duhura të sjelljes 
në diskutime të veçanta dhe u jep formë niveleve te komunikimit. Gjithashtu 
kultura ndikon mbi atë për të cilën luftojnë njerëzit dhe në mënyrën se si ata 
sillen. Kultura nuk është një karakteristikë individuale, por konsiston në kuptime 
dhe praktika që përjetohen nga shumë njerëz në një shoqëri. 

Kultura ndikon në sjelljen konfliktuese dhe konflikti mund të kuptohet 
gjithashtu si një sjellje kulturore. Të gjitha llojet e konflikteve ndodhin në një 
kontekst kulturor, që i jep formë rrjedhës së saj në një mënyrë të rëndësishme. 
Kultura përcakton kuptimin e njerëzve për botën e tyre shoqërore, mënyrën se 
si klasifikohen njerëzit, si vlerësohen veprimet e mundëshme dhe se si ndahen 
përgjegjësitë e caktuara. Konflikti pasqyron prioritetet kulturore, por ai gjithashtu 
mund të përdoret për ti ndryshuar ato. Kultura e konfliktit përmbledh vlerat 
më thelbësore të shoqërisë dhe pasqyron konfliktet në fazën fillestare, që kanë 
favorizuar disa individë dhe grupe kundrejt të tjerëve. 

Çështje kryesore për kulturën e konfliktit janë interesat sociale, kulturore dhe 
interpretimet psiko-kulturore. Sipas studiuesve të teorisë së konfliktit në shoqëritë 
ku interesat janë tepër konfliktuese dhe faktorët e jashtëm shihen si kërcënime, 
kultura e konfliktit është e dhunshme. Në të kundërt kur egzistojnë interesa të 
tërthorta dhe kur imazhet e grupeve të brendëshme dhe të jashtme nuk janë 
shumë të polarizuara, kultura e konfliktit është e prirur të lehtësojë menaxhinim 
formues të mosmarrëveshjeve. 

Ushtrim/Punë në grup: Sa e rëndësishme është kultura e konfliktit në rastet e 
anti-trafikimit dhe si është kultura shqiptare e aftë të ndikojë në këto raste?

- nderi si element kryesor që dallon kulturat sic është dhe ajo shqiptare
- opinioni si faktor kyc në rastet e refuzimit
- jeta e ngushtë kolektive në shumicën e zonave shqiptare

Dy anët e konfliktit

Studiuesi bashkëkohorë Marc Howard Ross në një botim mbi menaxhimit e 
konflikteve ndër të tjera nënvizon se: “Nuk e vështirë të gjesh njerëz të cilët 
besojnë se ka shumë konflikte në botë. Dikush mund të përmendë fare lehtë shifra 
për dhunën në familje, mbingarkesën e gjykatave, rritjen e numrit të vrasjeve, 
terrorizmin dhe viktimat e luftrave për ta mbështetur këtë pamje. Por në vend që 
të theksoj këto realitete të zymta të jetës së sotme si dëshmi të niveleve tejet të 
larta të konflikteve, unë i shoh ato si dëshmi to paaftësisë tonë për t’i menaxhuar 
konflitket në mënyrë konstruktive. Problemi nuk është konflikti në vetvete, por 
mënyra se si e trajtojmë ne atë”. 

Në fakt, është e lehtë të thuash se vetëm një pjesë e vogël e fyerjeve të arsyeshme 
kthehen në të vërtetë në mosmarrëveshje, dhe se vetëm një pjesë e vogël e 
tyre shqyrtohen me efektivitet. Shumë studiues sugjerojnë se akoma më e 
rëndësishme është tendenca sistematike për të vlerësuar interesat e disa grupeve 
dhe individëve më shumë se të tjerëve. Në kushte të tilla, menaxhimi i konflikteve 
bëhet një vegël e të privilegjuarve e përdorur për të ruajtur pozicionet e tyre të 
privilegjuara, duke u lënë atyre më pak të favorizuarve zgjedhjen midis pranimit 
të heshtur dhe veprimit të kushtueshëm, shpesh destruktiv. 

Konfliktet dhe mosmarrëveshjet gjenden në të gjithat komunitetet njerëzore 
dhe reagimet ndaj situatave konfliktese janë të ndryshme në kultura, grupe dhe 
individë të ndryshëm. Një mosmarrëveshje për kontrollin ose përdorimin e një 
objekti me vlerë, si toka psh, mund të rezultojë në pranim të heshtur ose mund 
të nxisë përdorimin e njëanshëm të forcës, diskutime të ashpra, një takim ku 
përfshihen shumë anëtarë të komunitetit të palëve, ose veprimin e autoriteteve 
administrative, politike ose juridike. 

Pse shfaqen përgjigje të caktuara në situata të veçanta? Cilat janë pasojat për 
palët dhe komunitetet e tyre, kur shfaqen reagime të ndryshme? Studiuesit e 
menaxhimit të konfliktit i kanë shqyrtuar këto pyetje dhe kanë tentuar të na 
japin përgjigje të ndryshme. Ata të cilët shqyrtojnë konfliktin na kanë treguar 
shumë për rrënjët dhe evoluimin e konflikteve, por shpesh ata i kanë kushtuar 
shumë më pak vëmendje mënyrës se si përfundojnë mosmarrëveshjet, se si 
veprimet alternative të palëve mund të çojnë në përfundime të tjera, ose pasojave 
të marrëveshjeve të palëve për marrëdhëniet pasuese ndërgrupore. Në dallim 
me këtë, kërkimet në fushën e zgjidhjes së konflikteve i kushtojnë vëmendje 

mënyrave të zgjidhjes dhe teknikave për menaxhimin e konflikteve në një sërë 
situatash.

Trajtimi i konfliktit si i tillë, i burimeve, tipareve dhe pasojave të konflikteve nuk 
vlerësohet si  ndonjë qëllim në vetvete në proçesin trainues. Por ky trajtim është 
i lidhur ngushtë  dhe në funksion të mundësisë së menaxhimit, trajtimit dhe 
zgjidhjes së konfliktit. 

Në analizën e konfliktit dallohen qartë:

1. Palët në konflikt:
Nga individët ose palët që marrin pjesë në konflikt përcaktohet edhe natyra e 
tij. Palët identifikohen sipas konfliktit. Konfliktet ndërpersonale ndodhin mes 
individësh. Të tilla janë për shembull, konfliktet midis burrit dhe gruas, prindit 
dhe fëmijës, nxënësit dhe mësuesit, vëllait dhe motrës, viktimës dhe dhunuesit. 
Konfliktet brendagrupore ndodhin midis pjesëtarëve të grupeve të vogla si, 
brenda familjes, skuadrash sportive, grupeve të punës, etj. Natyrisht konfliktetNatyrisht konfliktet 
lindin edhe ndërmjet shoqërive, shteteve si dhe kulturave ose civilizimeve.

2. Sjelljet konfliktuese:
Sjellja konfliktore përbëhet prej veprimesh të qëllimshme që i kryen njëra palë 
ndaj palës tjetër, që t’i kundërvihet ose t’i pengojë veprimet e saj. Këtu përfshihen 
veprime, mënyra  dhe reagime të intensiteteve të ndryshme duke filluar që nga 
mospërfillja, mospajtimi, kundërshtimi, grindja me fjalë, fyerja, goditja e deri në 
shkallëzim të veprimeve të dhunshme, që në rastet e konflikteve në shkallë më të 
gjërë mund të arrijë deri në luftë .  

3.Interesat konfliktuese 
Me nocionin “Interesa” nënkuptohen shqetësimet, nevojat, dëshirat e shprehura 
dhe të pashprehura të palëve në konflikt. Shpesh ndodh që palët në konflikt të 
kenë interesa të përbashkëta, por konflikti lind gjithësesi për shkak të paraqitjes 
së ndonjë interesi të kundërt.

Ushtrim/Punë në grup: Cilët janë palët ose individët që janë të përfshirë në 
konfliktet e trafikimit, dhe pse konfliktet e trafikimit e tejkalojnë individin? Cila 
mund të jetë sjellja konfliktuale në një rast konflikti trafikimi? Cilat janë interesat 

e përfshira në këtë lloj konflikti dhe sa të ndryshëm janë ato?

-baba-vajzë/ nënë-vajzë/ vëlla-vajzë/ fis-vajzë/ familje-vajzë/ komunitet-vajzë/ 
komunitet-familje/ fëmi-nënë/ burrë- grua/ etj…..

-konflikt ndërpersonal/ ndërgrupor/ shoqëror/ etj.   

-mospërfillja/ mospajtimi/ kundërshtimi/ mospranimi/ grindja me fjalë/ 
dhunë/ etj.

-shqetësimet për opinionin/ dëshira për tu bashkuar me familjen/ nevoja per 
tu bashkuar me familjen/ shqetësimet për ndryshimin e situatës familjare/ 
shqetësimet për abuzime të ardhshme/ nevoja për ngrohtësi/ dëshira për pajtim/ 
nevoja për mbijetesë/ shqetësimet për përsëritje/ etj.

Dukuri që shoqërojnë konfliktet:  

Karakteri konkurues

Palët vihen përballë njera-tjetrës, sepse mendojnë dhe synojnë qëllime të kundërta 
që nuk mund t’i arrijnë në të njëjtën kohë. Por jo gjithmonë këto qëllime ose 
synime janë në kundërvënie. Kështu që për palët ekziston mundësia e shmangies 
së ballafaqimit, të konfliktit me njëra-tjetrën.

Perceptimi i njëanshëm 

Gjatë shkallëzimit të konfliktit perceptimi i veprimeve të njërës apo tjetrës palë 
është disi i njëanshëm ose i shtrembëruar. Proçesi i të menduarit të palëve në 
konflikt është tejet i ngarkuar. Ato përpiqen që secila në mënyrën e vet, t’u japin 
të drejtë veprimeve që bëjnë, dhe t’i quajnë të gabuara veprimet e palës tjetër. 

Ngarkesa emocionale

Sa më shumë shkallëzohet konflikti, palët zhyten në zemërim dhe vuajtje duke 
bërë që emocionet të ndrydhin mendimin. 

Komunikimi i pamjaftueshëm

Gjatë fazave nëpër të cilat kalon konflikti kemi ulje të komunikimit, që në 
pikën e lartë të shkallëzimit, tenton deri në ndërprerjen e tij. Në këtë faze, palët 
parapëlqejnë të komunikojnë me një palë të tretë sesa me njëra-tjetrën.

Mjegullimi i problemit

Me kalimin e kohës fillon të mjegullohet problemi qëndror i konfliktit dhe mbi 
të përfshihen edhe çështje të tjera anësore duke e bërë më të paqartë shkakun e 
konfliktit dhe më të vështirë zgjidhjen e tij. 

Mendimi ngurtësohet

Me thellimin e konfliktit zvogëlohen hapësirat e të menduarit dhe të të gjykuarit 
tolerant tek palët. Përgjithësisht vihet re prirja për ta ndërlikuar më tej problemin 
themelor të konfliktit duke e trajtuar atë sipas tipit “bardhë e zi”.

Zmadhimi i dallimeve dhe zvogëlimi i ngjashmërive
 
Në proçesin konfliktues ekziston prirja për të theksuar të gjitha momentet 
që i dallojnë palët në konflikt, dhe ndërkohë minimizohen tej mase të gjitha 
ngjashmëritë e pikat e përbashkëta.

Përshkallëzimi i konfliktit

Me thellimin e konfliktit ekziston mundësia dhe rreziku i shkallëzimit të tij të 
mëtejshëm duke e bërë të pamundur mundësinë e dialogut, të komunikimit e për 
rrjedhojë dhe të zgjidhjes së konfliktit.

Prirjet e mësipërme janë karakteristike për konfliktet që dallohen si konflikte 
destruktive. Gjithashtu konfliktet, në përgjithësi, dhe ato ndërmjet palëve, në 
veçanti, kanë dhe aspekte ose rrjedhoja pozitive. Përfundimet e këtyre konflikteve 
vlerësohen si të frytshme për shkak se palët në konflikt ndjehen të kënaqura pas 
zgjidhjes së konfliktit. Këto konflikte quhen ndryshe: konflikte konstruktive. 

Ushtrim/Punë në grup: Identifiko dukuritë që shoqërojnë konfliktet e 
trafikimit, dhe mendo për mënyra se si kjo situatë mund të përmirësohet?

-perceptim i njëanshem/ ngarkesa emocionale/ komunikim i pamjaftueshëm/ 
mjegullim i problemit/ ngurtësim i mendimit/ zmadhim i situatës nga palë 
të tjera/ frikë për të pranuar/ mentalitet i ngushtë/ mosrespektim i të gjitha 
dinamikave të familjes/ sundim i mendimit patriarkal/ etj.
-komunikim i gjerë/ kuptimi i të gjitha dinamikave të mundshme/ përballja e 
palëve me interesat e secilit/ qartësim i problemit/ zgjerim mendësie/ respektimi 
i të gjitha palëve të familjes/ zbutje e mendimit patriarkal/ zbutje emocionesh 
deri në qartësim mendimesh/ shmangia e gjykimit bardh e zi/ etj.

Perceptimi pozitiv i konfliktit jep mundësi për:

�. nxitjen dhe zhvillimin e personalitetit të individit;

�.   përmirësimin e marrëdhënieve ndërmjet individëve ose grupeve sociale 
      në konflikt��në konflikt�� 

�. mënyrën alternative të të menduarit e të vepruarit;

�. shfrytëzimin e dallimeve për zhvillim e përparim të ndërsjelltë.

Konflikti Destruktiv Konflikti Konstruktiv

Tendosje Qëndrim miqësor

Dhunë Karakteri krijues

Përplasje Karakteri kooperues

Fyerje Komunikim

Mosbesim Mirëbesim

Moskomunikim Progres

Luftë Unitet

Për të kuptuar më mirë aspektet pozitive të konflikteve dhe veçanërisht 
menazhimin e drejtë të tyre duhet të ndryshohen mendësitë rreth konfliktit. 



��

Konflikti jo në të gjitha rastet që lind duhët të mendohet e të trajtohet si 
shkatërrues ose negativ, por para së gjithash ai duhet të konceptohet si një nxitje  
konstruktive për progres.

Më poshtë po prezantojme dy mënyra të ndryshme të  trajtimit të 
konflikteve:

Në vend që konflikti të trajtohet 
si:

Konflikti duhet të trajtohet si 
dicka që paraqet:

Një përvojë e padëshirueshme dhe 
si një gabim në marrëdhëniet e 
ndërsjellta

Rezultat i dallimeve që përmbajnë 
mundësi të zhvillimit të përbashkët 
dhe përmirësim të marrëdhënieve të 
tyre.

Luftë midis interesa të kundërta

Vetëm një pjesë të marrdhënieve të 
atyre që, përvec interesave, përfshin 
edhe nevojat, ndjenjat, vlerat, 
pikëpamjet, qëllimet, fuqi.

Një ngjarje e veçuar, e cila 
i përcakton marrëdhëniet e 
përgjithshme ndërmjet palëve

Një ndodhi që i shënon 
marrëdhëniet e përhershme dhe që 
mund të nxisë bashkëpunimin

Një dëshmi për atë se kush ka të 
drejtë e kush jo, se ç’farë është ë mirë 
a ç’farë jo 

Kundërshtim për disa aspkete, 
por jo të të gjitha aspekteve të 
marrëdhënieve ndërnjerzore.

Ushtrim/Punë në grup: A mund të kthehet një konflikt trafikimi në një konflikt 

konstruktiv dhe si?

-te mos shihet konflikti si një betejë interesash (dëshirave/nevojave/shqetësimeve) 
të ndryshëm, por vetem një pjesë e izoluar e një rrjeti të gjerë dhe të komplikuar 
interesash të përbashkët, të ngjashëm, etj.
-të mos shikohet konflikti si një përvojë e hidhur dhe e pandreqshme, por si një 
mundesi zhvillimi dhe përmirësim marrëdhëniesh të mëtejshme ndërnjerëzore.
-të mos shikohet si një ngjarje totalizuese mbi ndjenjat e njerëzve ndërmjet 
tyre, por si një mosmarrëveshje në disa aspekte dhe jo në të gjitha aspektet e 
marrëdhenieve ndërnjerëzore.

Llojet e konflikteve

Studiuesit e teorisë së konfliktit kanë vërejtur se konfliktet duke qënë të shumta 
dhe të llojeve të ndryshme mund të përmblidhen në tre grupe kryesore:

1. Konflikte për burime
2. Konflikte për synime e qëllime
3. Konflikte për vlera

1. Sipas analistëve, konfliktet për burime, lindin atëherë kur dy ose më 
shumë persona duan diçka që për momentin e dhënë, është me pakicë dhe e 
pamjaftueshme për të gjithë. Këtu përfshihen objekte të tilla, përgjithësisht me 
natyrë materiale, që janë të vlefshme ose të domosdoshme për funksionimin 
normal të jetës së njeriut. Meqë burimet për të plotësuar njëhohësisht të gjitha 
nevojat dhe kërkesat materiale të njerëzve janë të pamjaftueshme, ato përbëjnë 
shkak për mosmarrëveshje të llojeve të ndryshme që, në mjaft raste, përfundojnë 
në konflikte.

�. Individët priren të arrijnë shumë qëllime e synime njëherësh duke përfshirë 
këtu edhe ato për sukses, për pushtet, për dashuri ose për miqësi. Por çdo synim 
ose kërkesë e individit ose grupit social, mund të ndeshet me synimet ose kërkesat 
e të tjerëve, që mund të jenë të shprehura hapur ose, në raste të caktuara, edhe 
të fshehura. Kërkesat dhe synimet e njerëzve, duke u ndeshur, në mjaft raste, 
të çojnë në konflikte që meritojnë të trajtohen në kohë dhe sipas metodës së 
duhur.

3. Konflikte ndërmjet palëve mund të lindin edhe në rastin kur ndeshen vlerat ose 

konceptet mbi vlerat, që ata përfaqësojnë. Përgjithësisht këto tipe konfliktesh 
zgjidhen më me vështirësi. Ndodh kështu, pasi nëse sfidohet qoftë edhe një vlerë 
e individit, krijohet përshtypja se kërcënohet tërë sistemi i vlerave të tij. Në këto 
rrethana, reagimi është më i ashpër. Përgjithësisht konfliktet për vlerat përfshijnë 
ato kulturore, politike, të besimit, etj.

Konflikti si një proçes dinamik

Konflikti, si i tillë, nuk është statik, por një proçes dinamik që përfshin spiralen e 
shkallëzimit dhe të deshkallëzimit. Vëzhgimi i ecurisë, i kurbës dhe i fazave nëpër 
të cilat kalon konflikti është i rëndësishëm për të ndërtuar një proçes ndërmjetësues 
për tranformimin dhe zgjidhjen e konfliktit. Njohja dhe përcaktimi i qartë i fazave 
të konfliktit që nga emergjenca, shkallëzimi, deshkallëzimi dhe rindërtimi dhe 
pajtimi, është në funksion të proçesit ndërgjegjësues të individëve për situatën 
konfliktuese. Dallimi i këtyre fazave shërben për ndërhyrjet e domosdoshme dhe 
efektive në çdo moment të veçantë të konfliktit. Kështu për shembull: në fazën 
fillestare ose të emergjecës, siç quhet ndryshe, ka shumë mundësi dhe është më e 
lehtë për të ndërhyrë dhe për të bërë një parandalim efektiv të konfliktit.

Fjala “konflikt” në kuptimin më të përgjithshëm nënkupton një shoqëri me 
tensione, me përçarje dhe të përfshirë në veprime të dhunshme. I parë në një 
perspektivë të tillë, konflikti trajtohet si një fenomen negativ e që duhet shmangur. 
Megjithatë konflikti ka dhe një pamje ose anë tjetër, që vlerësohet dhe shikohet 
si pozitive: është një situatë e caktuar e mënyrë sjelljeje e individit ose shoqërisë 
që nxit e stimulon modele të reja të të menduarit për të kërkuar zgjidhje krijuese 
të problemeve duke sfiduar ide, teori e praktika të vjetruara. Në këtë mënyrë 
konflikti vlerësohet si një shtytës për krijim dhe zhvillim. 

Kështu konflikti, nuk mund të eleminohet ose injorohet. Por duhet të gjenden e 
përpunohen rrugë për njohjen e trajtimin e konfliktit, duke shfrytëzuar mundësitë 
krijuese pozitive të tij dhe për të shmangur manifestimet shkatërruese që 
përmban në vetvete. Në ecurinë dinamike të konfliktit, veçanërisht në momentin 
kur situata konfliktuese është në ngritje, në shkallëzim, palët konfliktuese shfaqin 
hapur interesat dhe qëllimet që duan të arrijnë. Njohja e synimeve, interesave 
dhe motiveve të tyre shërben për të kuptuar më mirë burimet e konfliktit dhe për 
të ndërtuar e gjetur një zgjidhje afatgjatë e të qëndrueshme. 

Gjithashtu, faza paskonfliktuale karakterizohet nga puna për rindërtimin e paqes 

ndërmjet palëve dhe pajtimin e tyre, duke u kushtuar vëmendje eleminimit 
të pasojave psikologjike dhe rivendosjes së marrëdhënieve normale. Tërë 
veprimtaria, pasi konflikti është zgjidhur, konsiston në përpjekjet për parandalimin 
e një konflikti të ri. Parë në këtë perspektivë kërkohet që të ngrihen institucione 
dhe të ndiqen proçedura të tilla që do të parandalojnë rishfaqjen e konfliktit ose 
lindjen e një konflikti të ri. 

Ushtrim/ Punë në grup/ Rast konkret: A.L., një vajzë nga Lushnja kur ishte 
16 vjec prindërit e martuan kundër dëshirës së saj me një burrë 37 vjecar, të cilin 
ajo nuk e donte. Pas pak kohësh ajo braktis të shoqin dhe kthehet në familje por 
prindërit nuk e pranojnë për shkak të turpit. E ndodhur pa perkrahje, ajo njihet 
me një djalë �0-vjecar me të cilin niset për në Itali në kërkim të nëe ‘jete më të 
mirë’. U detyrua të punonte në rrugë per tre vjet dhe gjatë kësaj kohe lindi dhe 
një vajzë. Mbas një dhune të vazhdueshme ajo bëri denoncim në Itali dhe u kthye 
me vajzën në Shqiperi për tu kthyer pranë familjes, e cila i mbajti vetëm fëmiën 
kurse atë vetë nuk e pranoi. Ajo dëshiron shumë të kthehet në shtëpi dhe të bëjë 
jetën familjare që nuk e ka pasë kurrë. 

Cilat janë elementet e rëndësishme në këtë konflikt?
Cilat janë motivet, dëshirat, nevojat, interesat e përfshira?
Cilat janë zgjidhjet e mundshme konstruktive në këtë konflikt?

Komunikimi ndërnjerëzor

Prof. Adem Tamo 

 

1. Hyrje

Komunikimi është një nga veprimtaritë më të shpeshta që ne bëjmë. Shumica 
e njerëzve shpenzojnë rreth �0% të kohës duke komunikuar me të tjerët. Gjatë 
komunikimit ne shkëmbejmë mendime, përjetime, perceptime e fantazi me 
njëri tjetrin. Këtë shkëmbim e quajmë shkëmbim informacionesh, mesazhesh. 
Nëse në këtë proçes qëllon që njëra prej palëve të kthehet në palë dëgjuese dhe 
pala tjetër në palë folëse, atëherë proçesi i komunikimit është kompromentuar. 
Gradualisht ky proçes ndërpritet deri sa shuhet. Komunikimi nuk ndërpritet 
kur shkëmbimi i mesazheve është reciprok, pra kur është dypalësh. Karakteri 
dypalësh i komunikimit përbën thelbin e natyrës së tij.

Si proçes, komunikimi është një proçes i hapur dhe i ekspozuar ndaj shumë 
faktorëve. Në tërësinë e tyre faktorët me ndikim në proçesin komunikativ kanë 
të bëjnë me dërguesin e mesazheve, me marrësin e tyre, me vetë mesazhin 
dhe me zhurmat që i bashkangjiten mesazheve. Faktorët parësorë kanë të 
bëjnë me dërguesin dhe marrësin e mesazheve dhe pastaj me vetë mesazhin. 
Ashtu si një zhurmë fizike që pengon dëgjimin e diçkaje, ashtu edhe këta 
faktorë ndërhyjnë në proçesin e marrjes dhe të dhënies së informacionit dhe 
e dobësojnë këtë shkëmbim. Zhurmat më tipike që pengojnë dëgjimin janë: 
krahasimi i vazhdueshëm i vetes me personin që po flet, përpjekja për të kuptuar 
se çfarë ka ndërmend folësi kur flet, planifikimi se çfarë do të thuhet më pas, 
filtrimi, (pra seleksionimi vetëm i disa temave për dëgjim dhe mosdëgjimi i disa 
të tjerave), gjykimi i mendimeve dhe i sjelljeve të folësit si të mërzitshme, etj., 
ëndërrimi për gjëra të tjera të ndryshme nga ato që po thuhen, kujtimi i i gjërave 
që shqetësojnë dëgjuesin personalisht, nxitimi për të formuluar një recetë ose 
një këshillë, konsiderimi i çdo bashkëbisedimi si një debat intelektual në të cilin 
duhet mundur pala kundërshtare, besimi se ti ke të drejtë dhe prandaj nuk ke 
nevojë ta dëgjosh atë që po thotë ai, ndryshimi i shpejtë i temës që diskutohet 
ose marrja jo seriozisht e saj, qetësimi i folësit duke i dhënë atij të drejtë për çdo 
gjë që ai thotë.

Karakteristika tjetër e komunikimit është se ai mund të jetë efektiv ose joefektiv. 
Ai konsiderohet efektiv kur ia arrin qëllimit për të cilin u organizua, kur palët 
ndjehen të kënaqura prej mënyrës se si u realizua ai dhe kur ndjehet se ka çuar 
në një produkt. 

Rast: E. është një vajzë �� vjecare dhe vjen nga një familje e madhe nga rrethi 
verior T. Ajo punonte rrobaqepëse dhe mbante familjen që në moshën �� vjec. 
Rrugës për në punë është njohur me B. i cili i premtoi fejesë, por pas 4 muajsh 
u gjet në udhëtim me dy persona dhe pasaportë të falsifikuar drejt Italise ku ajo 
është trafikuar shumë herë për dy vjet rresht. Gjatë kësaj kohe është keqtrajtuar 
fizikisht dhe seksualisht në mënyrë të tmershme. Mbas dy vjeteve ka gjetë forcën 
të marrë në telefon policinë italiane e cila e ka rikthyer në Shqipëri. E.ëeshtë 
e mbyllur në vetvete, dhe as nuk flet as nuk buzëqesh. Prindërit e saj nuk e 
pranojnë në shtëpi, kështu që E. qëndron në strehëz. 

Ushtrim/ Role play: Ndahen të pranishmit në grupe dy-tre vetesh dhe për disa 
minuta ushtrojnë një bashkëbisedim si ndërmjeëes-viktimë, ndërmjetës-familje, 
viktimë-familje, viktimë-ndërmjetës-familje. Ky ushtrim do ti ndihmojë ato të 
kuptojnë vështirësitë e komunikimit, dhe do të përsëritet në fund në mënyrë që 
të rregullohen disa nga këto vështirësi.

2. Komunikimi është dëgjim

Për të komunikuar është e nevojshme të kemi diçka tonën për ta thënë ose diçka 
tonën për diçka të thënë a të bërë nga të tjerët. Dyzet e pesë % e kohës tonë 
komunikative shpenzohet duke dëgjuar ata që flasin. Ne të gjithë duam që të na 
dëgjojnë. Edhe të tjerët, edhe ne vetë shpesh kemi diçka për të thënë. Na duhet 
të kemi dëgjuar diçka për të pasur çfarë të themi. Pa këtë proçes të dyanshëm të 
thëni e të dëgjuari nuk mund të ketë komunikim. Pra na duhet të dëgjojmë dhe 
të dëgjojmë jo dosido, por në një mënyrë shumë të veçantë. Kjo mënyrë shumë 
e veçantë e të dëgjuarit është dëgjimi për të mos mbajtur qëndrim ndaj asaj që 
dëgjojmë, por për të marrë vesh se çfarë na thonë. Pra dëgjimi që kërkohet në 
komunikim ka të bëjë së pari me dëgjimin e asaj që na thuhet. Ajo që na thuhet 
mund të jetë një gjë me të cilën ne mund të biem dakord, por mund edhe të mos 
biem dakord. Ajo që na thuhet mund të tolerohet ose mund të mos tolerohet. 
Ne do biem ose nuk do biem dakord, ne do tolerojmë ose nuk do të tolerojmë 
sipas rastit. Që të biem dakord për gjërat që na interesojnë dhe që të tolerojmë 

në favorin tonë, neve na duhet që më parë të kemi dëgjuar atë që na është thënë. 
Pra, para se të shprehemi neve na duhet të dëgjojmë ç’na është thënë. 

Dëgjimi ndihmon që në situatat bisedore ne t’i japim mundësinë bashkëbiseduesit 
që të na dëgjojë edhe ai. Zakonisht na dëgjojnë kur i kemi dëgjuar. Ky është një 
proçes reciprok. Janë shumë të rrallë njerëzit që dëgjojnë edhe pse bashkëbiseduesi 
nuk ua vë veshin. Pra duhet të dëgjojmë para se të flasim. 

Eshtë shumë efikase nëse para se të themi se çfarë kërkojmë, apo se çfarë 
mendimi kemi, apo se si e vlerësojmë ne diçka për të cilën bashkëbisedohet, 
të shprehim shkurt atë që ne kemi dëgjuar. Çdo folës ka dëshirë të dëgjojë nga 
të tjerët se çfarë ka thënë dhe se si është dëgjuar. Kjo si duket e ndihmon atë 
përmes konfirmimit të asaj që ai ka menduar e mendon të bisedojë. Përveç 
kësaj ai që porsa ka folur ka interes shumë të madh të marrë shkurt përshtypjen 
emocionale që ka lënë ajo që ai porsa ka thënë. Prandaj një dëgjues i mirë bën 
kujdes gjithmonë që të përmendë jo vetëm atë që ka dëgjuar nga folësi, por edhe 
përshtypjen që ajo i ka bërë atij. Kjo, si rregull krijon një terren shumë pozitiv 
për vazhdimësinë e komunikimit mes tyre. Kjo ka rëndësi të bëhet përpara sesa 
të shprehet qëndrimi, vlerësimi për përmbajtjen e asaj që na është thënë.

Në këtë moment duhet të bëjmë pak kujdes: nëse ajo që porsa na është thënë 
është një gjë me të cilën ne nuk jemi dakord, kjo bën që mospajtimi të zhvillohet 
brenda nesh dhe të na pengojë të dëgjojmë më tej. Kjo ndodh shumë shpesh 
në komunikim. Ky lloj dëgjimi i penguar nga qëndrimi ynë (qëndrimi ynë është 
zhurma) quhet dëgjim asintetik, pra dëgjim i pjesshëm dhe jo tërësor. Që të 
shmanget ky lloj devijimi i bashkëbisedimit, është e nevojshme të bëjmë kujdes 
të dëgjojmë atë që na thotë dërguesi i mesazhit dhe jo mospajtimin e marrësit 
të mesazhit. Ky lloj dëgjimi ndihmon që të dallohet qartë midis dëgjimit dhe 
qëndrimit pohues ose mohues. Dëgjimi i mendimeve dhe i përjetimeve që na 
shpreh dikush tjetër nuk do të thotë se ju e miratoni gjithçka që ju thotë ai tjetri 
ose se do të bëni gjithçka që kërkon ai. 

Duke dëgjuar e përsëritur me fjalët tuaja atë që folësi juaj ka thënë ju nuk bëni 
gjë tjetër veçse i jepni folësit kënaqësinë se ai është dëgjuar dhe është kuptuar. 
Çdo njeri e ka një nevojë të tillë: që ta kuptojnë. Ky lloj dëgjimi tregon kujdes për 
folësin. Disa njerëz e kanë të vështirë të pyesin për të ditur se si janë kuptuar dhe 
nëse janë kuptuar apo jo, kështu që përsëritja e asaj që kemi dëgjuar i ndihmon 

shumë folësit e ndrojtur. Edhe më shumë kjo teknikë ndihmon në komunikimet 
e vështira, të tensionuara. Nëse nuk dëgjojmë, nuk kanë për të na dëgjuar as ne.

Kur i dëgjojmë të tjerët, i ndihmojmë që edhe ata të dëgjojnë. Një sjellje jetësore 
dhe njëherësh e dëmshme në komunikim është dëgjimi i tjetrit me qëllimin e 
kapjes së defekteve, të mangësive, të kontradiktave, të pasaktësive me qëllimin 
e përdorimit të tyre për të mposhtur palën tjetër apo për të dominuar mbi të. 
Ky lloj komunikimi ka si synim vendosjen e palëve njëra sipër tjetrës. Ne nuk e 
kemi fjalën për këtë lloj komunikimi: këtu flasim për atë komunikim i cili ruan 
mirëkuptimin, arrin marrëveshjen, ruan bashkëpunimin. Pjesa më e madhe e 
jetës njerëzore ecën në drejtimin e marrëveshjeve që ne realizojmë. Kështu 
që është e nevojshme që si komunikues të tregojmë kujdes për palën tjetër, të 
ruajmë bashkëpunimin me të. Bashkëbiseduesi i sotëm mund të na nevojitet si 
bashkëpunëtor nesër.

Dëgjimi i zhveshur nga qëndrimi ka një forcë të madhe. Kjo forcë nuk gjendet 
as në miratimin, as në rënien dakord, as në dhënien e këshillave e as në bindjen e 
palës tjetër. Të gjitha këto veprime kanë vlerën e tyre, por vlera e tyre nuk e zhbën 
vlerën që ka një dëgjim i plotë i atij që flet. Megjithatë njerëzit e kanë të vështirë 
të ndajnë dëgjimin nga rënia dakord. Ju mund të keni parë edhe njerëz të cilët 
miratojnë çdo gjë që u thuhet. Situata të tilla degradojnë aq shumë saqë ndërkohë 
që njëri përpiqet ta bëjë tjetrin ta dëgjojë, tjetri përpiqet të mos dëgjojë. 

Njerëzit kanë nevoja paralele. Ata i duan të dyja: edhe të dëgjohen kur flasin, 
edhe të miratohen për ato që kanë thënë. Këto janë dy nevoja njerëzore: nevoja 
për vëmendje dhe nevoja për miratim. Ato shkojnë bashkë, por nuk janë e njëjta 
gjë. Një komunikim i mirë kërkon që të fillojë me plotësimin e nevojës për t’u 
dëgjuar. Kjo sigurisht që nuk e kënaq plotësisht folësin, por ky lloj dëgjimi i cili 
plotëson vetëm njërën nevojë, e mban kanalin e komunikimit hapur. Nëse edhe 
pala tjetër bën të njëjtën gjë, atëherë edhe sikur të lindin mospajtime, palët në 
komunikim do të priren të arrijnë një marrëveshje të përbashkët. Klima pozitive 
e krijuar nga plotësimi i nevojës së parë e mundëson këtë gjë. 

Supozoni për një çast sikur jeni duke biseduar me dikë i cili zmbraz një thes 
me kritika e ankesa ndaj jush. Ajo që ndodh në shumë raste është se i kritikuari 
çorientohet, ndjehet i poshtëruar dhe zemërohet dhe fillon edhe ky sulmin. 
Aftësia për të dëgjuar se çfarë kritikash ose ankesash ka folësi ynë ndaj nesh 

në këtë rast është shumë e ulët. Ka njerëz që reagojnë pa u shprehur plotësisht 
ankesa ose kritika për ta. Ky nuk është dëgjim i plotë dhe as reagim në momentin 
e duhur. Dallimi midis përmbajtjes së asaj që na thuhet dhe qëndrimit tonë ndaj 
saj përbën një aftësi që fitohet. Kjo aftësi përbëhet nga dy aftësi më të vogla: e 
para është aftësia për të dëgjuar dhe e dyta aftësia për të reaguar. Ky është një 
projekt i madh. Pra është e mundur të mësojmë të ndajmë midis dëgjimit dhe 
qëndrimit ndaj asaj që kemi dëgjuar. Në fillim të kemi durimin të dëgjojmë.

Njerëzit e traumatizuar në shumicën e rasteve janë njerëz që nuk i ka dëgjuar 
kush. Këta njerëz duhen dëgjuar me vëmendje të madhe. Ato që këta njerëz 
thonë janë gjëra të kondensuara. Gjithçka ata kanë për të thënë e thonë me fare 
pak fjalë. Këta njerëz nuk flasin shumë. Kështu janë shumica. Disa prej tyre 
lëshojnë lumenj të tërë fjalësh. Në të dyja rastet dëgjimi i tyre është gjëja më e 
rëndësishme që mund të bëhet. 

3. Komunikimi kërkon të shpjegosh qëllimet dhe konsensus

Komunikimet si rregull fillojnë me deklarimin e qëllimit dhe me mirëkuptimin 
e pranimit të bashkëbiseduesit. Në këtë rast ju e ndihmoni bashkëbiseduesin të 
bashkëpunojë me ju dhe në këtë mënyrë ju bëni që të pakësohen keqkuptimet 
e mundshme. Fillimi i komunikimit me ftesën që bashkëbiseduesi të bashkohet 
me ju për të biseduar për një çështje specifike përbën një nga hapjet më 
profesionale të komunikimit. Sa më i rëndësishëm të jetë për ju komunikimi me 
bashkëbiseduesin tuaj, aq më i motivuar duhet të jeni për ta bërë këtë ftesë. Kjo 
do ta ndihmojë bashkëbiseduesin tuaj të kuptojë shtratin e bisedës në të cilën 
ftohet të marrë pjesë. Qëllimet për të cilat njerëzit komunikojnë me njëri tjetrin 
janë të shumta dhe secili prej tyre kërkon nga pala që ftohet të bisedojë një tip të 
veçantë bashkëpunimi. Cilësia e tyre si bashkëpunëtorë do të varet nga sqarimi që 
do t’i bëni ju qëllimit të komunikimit. Kjo nënkupton që qëllimi i bashkëbisedimit 
duhet të jetë i qartë për ju, që të jetë pastaj i qartë për bashkëbiseduesin tuaj. 
Vetëm në këtë rast komunikimi do t’i krijojë kushte bashkëbiseduesit të luajë 
rolin që i keni kërkuar të luajë. Në këtë rast bashkëbiseduesi juaj nuk do të rrijë 
të vrasë mendjen se për se e bëni ju atë bisedë me të. 

Në rastet kur biseda me dikë do të jetë e gjatë, do të jetë komplekse, do të jetë 
emocionale, do të trajtojë tema intime dhe lënduese kërkohet që patjetër ajo 
të nisë me shpjegimin nga ana juaj e qëllimit për të cilin bëhet biseda. Në këtë 
kategori bisedash hyjnë ato me fëmijët e keqtratuar, me femrat e trafikuara, me 

të rinjtë e përfshirë në krim, etj. Pra: shpjegoni për se doni të bisedoni, për se 
bëhet komunikimi juaj.

Përse duhet t’i jepni këto shpjegime? Sepse disa lloj komunikimesh duan më 
shumë kohë e më shumë përpjekje se disa të tjera. Në këto raste nëse ju jeni i 
hapur në qëllimet tuaja, ju do të fitoni kohë. Nëse biseda juaj do të dojë përpjekje, 
atëherë shpjegojeni synimin e saj sepse kështu bashkëbiseduesi juaj do t’i shtojë 
përpjekjet në të. 

Pastaj mos harroni se nuk mjafton vetëm të tregoni qëllimin e bisedës: duhet të 
merrni edhe miratimin e bashkëbiseduesit për të hyrë në atë bisedë. Pra: fillojeni 
bisedën me shpjegimin e qëllimit dhe vijoni pastaj me ftesën për miratimin e pjesëmarrjes 
në bisedë. Dhe mos harroni se ata që bien dakord të bisedojnë për diçka janë më 
të motivuar të kontribuojnë në bisedë, të jenë prezent në të dhe të na ndihmojnë 
që ne të realizojmë qëllimet tona dhe që të na e thonë hapur se nuk mund të na 
ndihmojnë apo që të na sugjerojnë rrugë të tjera për t’i realizuar ato. 

Çfarë rëndësie ka ta fillosh bisedën me qëllimin dhe ftesën e miratimit?

�. Kështu i japim dëgjuesit një shans ta pranojë ose të mos e pranojë një 
bisedë të caktuar. Ai që pranon të marrë pjesë në bisedë, merr pjesë 
aktivisht. Krejt ndryshe sillet në bisedë një person i cili nuk e pëlqen 
bisedën që i bëhet.

�. Kështu ne i ndihmojmë dëgjuesit të krijojnë një ide të përgjithshme për 
se do të flitet në minutat që do të vijojnë. Nëse dimë për se do të flasim 
e kemi më të lehtë të kuptojmë mesazhin e asaj që nuk ëshë thënë ende 
por që do të thuhet dhe që do të shoqërohet me gjeste.

3. Kështu ne i lejojmë dëgjuesit të bëhen gati për atë që do të vijojë, 
veçanërisht nëse do të flasim për gjëra delikate. Në këtë mënyrë mund të 
largojmë shumë frikëra që shoqërojnë bashkëbisedimet e brishta. 

�. Kështu ne i ndihmojmë bashkëbiseduesit të kuptojnë rolin që ne do të 
luajmë në bisedë me ta. Në bisedat me të trafikuarit ne mund të vihemi 
në rolin e zgjidhësit të një problemi, të këshilluesit, të mbështetësit 
emocional, etj. Këto janë role shumë të ndryshme nga njëri tjetri. 

Bisedat që pritet të përmbajnë ngarkesa të caktuara duhet të kryhen patjetër 

me miratimin e personit. Përderisa këto biseda nuk janë si bisedat për motin, por 
përmbajnë mundësi të na dalin dore kërkohet që bashkëbiseduesi ynë të përgatitet 
për to. Shpjegimi i saj ka rëndësi të madhe. Në rastet kur bisedat janë të lehta, 
nuk është nevoja të jepen shumë shpjegime e të merret patjetër miratimi për 
bisedën. Në këto raste ne e kalojmë me një “Ç’kemi?”. 

Ai që ftohet të marrë pjesë në një bisedë ndjehet i respektuar. Ai që ndjehet i respektuar 
merr pjesë më aktivisht në bisedë dhe priret të jetë bashkëpunues. Ndryshe ndodh 
me personin i cili përfshihet në një bisedë të cilën nuk e ka me qejf. Nëse e llogarisim 
këtë faktor atëherë del se është e nevojshme t’i respektojmë dëshirat a mosdëshirat e 
dikujt për ta bërë me të një bisedë të caktuar. Një person që ndjehet i respektuar që 
në fillim të bisedës është më i motivuar të luajë një rol aktiv përgjatë saj.

Çdo njeri mund të stërvitet në përdorimin e këtyre teknikave komunikative: ftojeni 
njërin në bisedë, bini dakord/refuzoni propozimin e dikujt për një bisedë të caktuar, 
shfaqni moskuptimin e propozimit dhe kërkoni sqarime se çfarë bisede do të jetë ajo 
në fakt.

Njerëzit e traumatizuar në shumicën e rasteve janë trajtuar në mënyra jonjerëzore 
dhe jodinjitoze. Pjesë e këtij trajtimi është në shumë raste komunikimi me ta pa 
ua treguar qëllimet, madje duke ua fshehur ato dhe pa marrë pëlqimin e tyre. Kjo 
rrethanë e jetës së tyre i bën ata të jenë shumë dyshues. Vini re: me ta duhet ta 
shpallni që në fillim qëllimin e bisedës tuaj me ta. Mos e lini pa e thënë se për 
ç’qëllim po bisedoni me ta dhe pa i pyetur nëse janë dakord për këtë gjë apo jo. 
Kjo është një ndihmë që ju ua jepni atyre.

4. Komunikimi kërkon qartësi dhe plotësi 

Komunikuesi duhet ta lejojë veten të shprehet. Komunikimi është komunikim 
sepse krijon vetshprehje. Komunikuesi duhet të shprehet për veten e vet. Duke 
përdorur edhe vetën që duhet. Kur shprehemi për veten tonë e në vetën e duhur 
ne qëndrojmë me veten tonë dhe kur qëndrojmë me veten tonë, ne kuptohemi 
më mirë edhe nga bashkëbiseduesit tanë. Kur ne flasim duke vënë në dukje ato që 
shikojmë, ato që dëgjojmë, ato që prekim, ato që dëshirojmë, ato që përjetojmë, 
ato që fantazojmë, etj., ne na kuptojnë më mirë. Komunikimi është më i mirë 
pasi kështu ne jemi zakonisht më të qartë. 

Kur dikush flet për diçka, te dëgjuesi ndodh një proçes i ndërlikuar i brendshëm. 
Dëgjuesi duke u bazuar në ato që folësi thotë ndërton mendërisht atë realitet 

që ka lidhje me realitetin për të cilin flet folësi. Do të ishte ideale sikur ajo që 
na thuhet të përputhet plotësisht me atë që ndërtohet në kokën tonë. Sa më 
personale të dalin formulimet e asaj që përjeton folësi, aq më objektive mund të 
ndërtohet mendërisht ajo që është dëgjuar. Në këto raste dëgjuesi jo vetëm që 
ka kuptuar në mënyrë më objektive, por edhe ka kuptuar ato që shikon, dëgjon, 
prek, dëshiron, përjeton, ato që fantazon folësi. Kjo është e vërtetë për të gjitha 
situatat: edhe kur duam të zgjidhim një problem, edhe kur duam të japim një 
këshillë, apo kur jemi duke dhënë mbështetje psikologjike.

Kjo do kohë. Eshtë e vërtetë. Ne nxitojmë shumë. Por njëherësh ne harxhojmë 
shumë kohë duke u marrë me sqarimin e keqkuptimeve dhe me përpjekjet që të 
na kuptojnë. Duket se ia vlen.

Ajo që ndodh gjatë komunikimit është se shumë gjëra kalojnë pa u thënë. Ato 
merren si të vetkuptueshme e të nënkuptueshme. Kjo është një fjalë goje, se ec 
e merre me mend se çfarë do të kishte thënë ai folës që nuk e tha ç’ka nuk tha! 
Lënia e shumë gjërave pa thënë i vë dëgjuesit në pozitën e mbushjes së boshësisë 
së krijuar me atë që do të ishte thënë. Dëgjuesi merr tani rolin e folësit dhe 
plotëson informacionin që nuk u dha e që duhet nënkuptuar. 

Dëgjuesi do ta plotësojë me mendjen e vet atë që nuk e tha goja e bashkëbiseduesit. 
Kjo sjell prurje joautentike për komunikimin e nisur. Rastet më problematike 
krijohen nga moskuptimi i asaj që duhej nënkuptuar dhe nga keqkuptimi i asaj që 
është lënë pa thënë. Moskuptimet dhe keqkuptimet mund ta transformojnë një 
bisedë të thjeshtë në një konflikt të panevojshëm. Prandaj sa më serioze të jenë 
pasojat e mundshme të paplotësisë së komunikimit, aq më e rëndësishme bëhet 
kërkesa që në komunikim të përpiqemi të jemi sa më personalë dhe sa më të 
plotë. Kështu pakësojmë mundësinë që të keqkuptohemi e që të moskuptohemi. 
T’u japim dëgjuesve një copë sa më të plotë të eksperiencës sonë.

Sipas studiuesve të sotëm të çështjeve të komunikimit ekzistojnë pesë teknika 
komunikative me të cilat mund të rikrijohet në mendjen e çdo dëgjuesi ajo që 
përjeton ai që flet. Si rregull sa më të shumta të jenë këto teknika aq më e madhe 
është mundësia që ajo që kupton dëgjuesi të përputhet me atë që ka kuptuar 
vetë folësi. Me anë të këtyre teknikave çdo folës ndihmon dëgjuesin e vet që të 
kuptojë atë gjë që folësi don që të kuptohet. 

�. Transmetoji dëgjuesit tënd vetëm fakte, pra ato që ti shikon, dëgjon, prek, 
shijon, nuhat, etj. 

�. Transmetoji dëgjuesit tënd vetëm përjetime, pra si ndjehesh ti në atë moment. 
Ky është një material psikologjik emocional.

�. Transmetoji dëgjuesit tënd nevojat, dëshirat, interesat, besimet, kujtimet, etj., të cilat 
shoqërojnë si rregull përjetimet.

�. Transmetoji dëgjuesit tënd se çfarë pret ti prej tij, zakonisht çfarë veprimesh.

�. Transmetoji dëgjuesit tënd mendimin që ti ke për pasojat që do të sjellin sjelljet që 
ti pret prej tij në të ardhmen.

Këto pesë teknika të komunikimit me folësin ndihmojnë që komunikimi të ketë 
qartësinë dhe plotësinë maksimale.

Njerëzit e traumatizuar në shumicën e rasteve janë njerëz të stërvitur të 
komunikojnë në mënyra jo të zakonshme. Ata nuk kanë marrë shumë shpesh 
mesazhe të qarta dhe të plota. Njerëzit që i kanë manipuluar ose që kanë abuzuar 
me ta kanë qenë të kujdesshëm në këtë drejtim për t’i shfrytëzuar për qëllimet e 
tyre. Pritet të bëni kujdes të posaçëm që të jeni sa më i qartë me ta. Dhe sa më i 
plotë. Përpiquni që të sqaroni çdo element që doni t’u thoni apo që ua thonë ata 
ju. Në anën tjetër bëni kujdes që të mos lini gjëra pa thënë apo pa jua thënë.

5. Komunikimi kërkon transformimin e ankesave dhe kritikave në 
kërkesa

Në komunikim është një gjë e zakonshme të shohësh se si palët shfaqin ankesa 
e kritika për njëra tjetrën. Në këto raste komunikimi krijon probleme të paqena. 
Në këto raste në vend që të merrej me problemet për të cilat lindi, komunikimi 
shpall e thellon konflikte. Për ta mbajtur komunikimin në pistën e arritjes së 
marrëveshjes dhe për të parandaluar lindjen a thellimin e konflikteve, propozohet 
që bashkëbiseduesit të priren të transformojnë ankesat dhe kritikat që kanë në 
kërkesa. Që dikush të jetë bashkëpunues është e nevojshme që të përdorim gjuhë 
pozitive, konkrete dhe jourdhërore. Kjo do të thotë që gjuha me “mos-e”, me 
“duhet”, me “pse” nuk pi ujë. Dëgjuesit mund të ndihmohen vetëm nëse atyre 
nuk u jepen urdhëra, nëse nuk ndalohen, nëse nuk akuzohen. Urdhërimi, ndalimi 
e akuza nuk prodhojnë bashkëpunim. 

Në këtë çështje ekziston një mundësi e madhe: transformimi i ankesave e kritikave 
në kërkesa pozitive. Nëse dikush nuk e ka kryer diçka që duhej ta kryente, ne 
mund ta transformojmë atë nga “Pse nuk e ke kryer këtë” në “Unë kërkoj që 

ti ta kryesh këtë”. Ky është një formulim i transformuar i kritikës në kërkesë. 
Dëgjuesi është më shumë bashkëpunues nëse merr në vend të një akuze një 
kërkesë të tillë.

Komunikimi njerëzor është shumë i larmishëm. Nuk është e vështirë të vësh re 
se shumë njerëz e kanë më të lehtë të bëjnë kritika e të ankohen sesa të bëjnë 
kërkesa. Shumë herë kërkesa shmanget në komunikim. Kritika dhe ankesa duket 
sikur na bën më të fortë, ndërsa kërkesa sikur zbulon dobësinë tonë. Kërkesa jonë 
mund të refuzohet, të përqeshet, të përdoret për të na vënë në pozitë inferiore 
në krahasim me palën tjetër. Këto nuk durohen dot lehtë. Kjo është e vërtetë. 
Prandaj ne priremi drejt ankesave e kritikave e jo drejt kërkesave. Mirëpo që të 
arrihet që pala tjetër të jetë bashkëpunuese ne duhet të marrim në sy rrezikun 
dhe të transformojmë kritikat e ankesat në kërkesa. Ne duhet të kërkojmë çfarë 
duam. Edhe pala tjetër ka nevojë të dijë me saktësi se çfarë duam prej saj. Ai 
që stërvitet në përdorimin e kërkesave i kapërcen më me lehtësi rreziqet që 
paraqesin ato. Ankesa merret për dobësi, kritika merret për padrejtësi, kështu që 
rreziqet e kërkesës janë më të buta.

Kur ankohemi, pala tjetër e merr atë për dobësi dhe shkëputet nga çështja në 
diskutim e merret me inferioritetin e të dobtit që sheh përpara. Për t’u lehtësuar 
ajo na përqesh që ankohemi. Kur kritikojmë, pala tjetër e merr atë për padrejtësi 
dhe shkëputet nga çëshja në diskutim e merret me lëndimin e shkaktuar. Për t’u 
lehtësuar fillon dhe ajo kundërkritikat ndaj nesh. Në të dyja rastet bashkëbisedimi 
i shmanget synimit të tij dhe merret me përpjekjen për të dominuar. Kapaciteti 
i bashkëbiseduesve për të dëgjuar njëri tjetrin bie. Secila palë dëgjon mendjen e 
vet. Kjo është gracka ku ankimi e kritika kapin komunikimin. Për t’iu larguar kësaj 
gracke është e nevojshme që pala tjetër të mos shihet si shkaktuese e problemit 
dhe për këtë të kritikohet dhe vetja të mos shihet si pësuese e problemit dhe për 
këtë të ankohet. Rivendosja e komunikimit në pistën e vet kërkon që të dyja palët 
ta shohin njëra tjetrën si partnerë në zgjidhjen e problemit. Duke bërë kërkesa 
në vend të ankesave dhe kritikave ne transformojmë rolin që kërkojmë të luajë ai 
tjetri, pra i kërkojmë atij të kthehet në partner për zgjidhjen e problemit.

Kërkesa specifike bën që vëmendja e dëgjuesit të përqëndrohet në situatën 
aktuale. Të gjithë e dimë se gjatë bashkëbisedimit mendja mund të na fluturojë 
në tema të tjera. Nga njëra anë kjo është e natyrshme ndërsa nga ana tjetër kjo 
krijon vështirësinë e ruajtjes së fokusit të bisedës. Kërkesa specifike bën që të 
rivendoset fokusi i humbur i bisedës në çështjen për të cilën bisedohej. Nëse 
kërkesa përbën një veprim specifik, atëherë aq më mirë. Kjo do të bëjë që të 

merret vesh se çfarë veprimi do të kryejë vetë folësi e se çfarë veprimi pritet të 
kryhet nga dëgjuesi. Në vend të pyetjes se “Pse bëhesh kaq i bezdisshëm?” mund 
të pyesim “A ka ndonjë mënyrë për ta zgjidhur shpejt këtë situatë?”. 

Disa njerëz e kanë të vështirë të jenë konkretë, të përqëndrohen në atë që thuhet 
në moment, të merren me një çëshje që fillimisht u duket e vështirë, etj. Të gjithë 
ne në komunikimet tona bartim edhe ngarkesa të caktuara emocionale të cilat 
nuk lidhen me situatën aktuale. Këta dy faktorë e bëjnë të vështirë për disa që të 
rrinë në çështjen konkrete të bisedës. Ata priren të shkëputen nga momenti e të 
merren me çështje të së kaluarës ose të së ardhmes. Një fjalë e urtë thotë që “jeta 
është më e bukur kur jetohet çdo ditë më vete”. Në vend që t’i thuash dikujt “Pse 
duhet kaq kohë për të bërë një gjë kaq të vogël?”, mund të thuhet “Mua do të më 
pëlqente që këtë punë ta kesh mbaruar në orën pesë”.

Kërkesat janë të rëndësishme dhe bëjnë punë kur ato shoqërohen me sqarime. 
Kërkesat e pasqaruara nuk ndihmojnë që bashkëbiseduesi ynë të bëhet 
bashkëpunues. Këto kërkesa ai nuk i ndjen si të vetat, ai mendon që ato nuk 
kanë të bëjnë me të. Në këtë rast komunikimi është njërrugësh.

Studimet në fushën e psikologjisë sociale kanë zbuluar se shumica e njerëzve 
reagojnë më pozitivisht ndaj kërkesave të shoqëruara me shpjegime sesa ndaj 
kërkesave të pashoqëruara me shpjegime. Krahasoni kërkesën “A mund ta hapësh 
pak dritaren?” dhe kërkesën “A mund ta hapësh pak dritaren që të bëjë më shumë 
korrent. Bën shumë vapë sot”. Njërëzit reagojnë më pozitivisht ndaj së dytës. Pse? 
Besohet se kërkesa e shoqëruar me shpjegime i lejon bashkëbiseduesit të vihen në 
kërkim të zgjidhjeve të reja. Ajo bën që dëgjuesi ta kuptojë kontekstin dhe qëllimin 
e kërkesës që i keni bërë. Ajo bën që bashkëbiseduesi të sugjerojë zgjidhje më të 
mira se hapja e derës për të ulur temperaturën e dhomës. Bashkëbiseduesit pëlqejnë 
të trajtohen si qenie që kanë nevojë të kuptojnë qëllimet e motivet e kërkesës që u 
bëhet.

Njerëzit e traumatizuar në shumicën e rasteve janë njerëz që kanë vuajtur dhe që 
kanë grumbulluar përjetime negative sidomos ndaj atyre që i kanë traumatizuar, 
por edhe më gjerë. Në këto kushte ka rëndësi që komunikimi me ta të mbajë 
parasysh këtë rrethanë. Ata kanë prirjen të ankohen dhe të akuzojnë në mënyrë të 
vazhdueshme. Këtë ua shkakton eksperienca e traumës së kaluar. Në këto kushte 
është me shumë rëndësi që me anë kërkesash realiste dhe të kujdesshme të bëhen 
përpjekje që ata të nxirren nga vorbulla e ankimeve dhe e akuzave përsëritëse në një 
terren më aktiv që është i dobishëm për ta.

6. Komunikimi kërkon pyetje të hapura dhe krijuese

Proçesi komunikues është një proçes më i plotë nëse bashkëbiseduesit kanë 
informacion për mendimet, përjetimet, perceptimet dhe fantazitë e personit tjetër. 
Nevoja për informacion në këto drejtime plotësohet duke pyetur. Pyetjet janë pjesë 
përbërëse e proçesit komunikues. Ato ndihmojnë edhe për të filluar bisedën, për të 
hapur tema të reja diskutimi, për të ndihmuar në sqarimin e disa çështjeve, për ta 
ndihmuar bashkëbiseduesin të eksplorojë, për të diagnostikuar një problem, për të 
kontrolluar ritmin e bisedës. Pyetjet duhet të jenë të rëndësishme si për atë që i bën 
ashtu edhe për atë të cilit i bëhen.

Pyetjet janë dy llojesh: të hapura dhe të mbyllura. Pyetjet e mbyllura sugjerojnë 
përgjigje me po ose jo dhe e mbajnë komunikimin të mbyllur brenda kufijve që 
caktojnë pyetjet e atij që pyet. Ato e fokusojnë intervistën, zbulojnë detaje, por ia 
lënë iniciativën bisedimore intervistuesit. Ndësa pyetjet e hapura sugjerojnë përgjigje 
të gjata, të plota, eksploruese. Këto pyetje i nxisin bashkëbiseduesit të flasin dhe të 
japim më shumë informacion. Ato zakonisht fillojnë me çfarë, si, pse, a mund?. 

Pyetjet mund të nxjerrin informacion kur nisin me: kush, çfarë, kur, ku, si, pse, 
a mund?

Ka rëndësi gjithashtu edhe marrja parasysh e faktit se kujt i bëhen pyetjet. Mos 
harroni se kë po pyesni. A janë të përshtatshme pyetjet që ju po i bëni atij? 
Pyetjet i duhen përshtatur personit me të cilin ju jeni duke biseduar.

Pyetjet e bëra mund të çojnë në përgjigje të cilat varen nga pyetjet. Kështu fjala 
e parë e pyetjeve të hapura çon në rezultate të ndryshme: pyetjet që fillojnë me 
“çfarë” çojnë në fakte, pyetja me “si” çon në ndjenja, pyetja me “pse” çon në 
arsye, pyetja “a mund” është më e hapura. 

Të gjithë ne e dimë se pyetjet krijojnë edhe probleme. Bombardimi me pyetje 
e bën bashkëbiseduesin defensiv, drejtimi i disa pyetjeve njëherësh e bën atë 
konfuz, pyetjet me “pse” perceptohen si pyetje sulmi. Pyetjet mund të përdoren 
në dobi të folësit, por edhe në dobi të dëgjuesit.

Pyetjet nuk mund të jenë dosido. Ato pritet të jenë krijuese nëse duam që 
komunikimi të jetë angazhues në kuptimin që ne të marrim pjesë në të me 
interes. Pyetjet që mund të bëjmë janë të pafundme, por nuk kanë të gjitha të 
njëjtën fuqi për të nxitur një bashkëbisedim ndriçues. Pyetje të tilla që sfidojnë 
mendjen e çdo njeriu si “Çfarë po ndodh me mua?”, “Ç’kuptim kanë ëndrrat”, 

“Sa afër është afër mjaft?”, “Ç’e bën një mollë të bjerë nga pema poshtë e të 
mos fluturojë në ajër?”. Këto pyetje tregojnë vetëm se sa pyetje të rëndomta 
bëjnë ne gjatë jetës dhe se sa të rëndësishme janë pyetjet krijuese për ta mbajtur 
mendjen njerëzore në punë.

Njerëzit e traumatizuar në shumicën e rasteve janë njerëz të cilët në duart e 
personave kriminalë janë detyruar të komunikojnë në mënyrë telegrafike, pa 
shumë llafe, me pyetje të mbyllura dhe kategorike. Në këto kushte me ta merr 
një rëndësi të madhe përdorimi i pyetjeve të hapura që mundëson eksplorimin 
gjerë të eksperiencave të tyre.

7. Komunikimi kërkon shprehjen e vlerësimit, mirënjohjes, kënaqësisë, 
etj.

Komunikimi efikas zhvillohet si rregull brenda kushteve që prodhojnë vlerësim, 
mirënjohje, kënaqësi, etj. Kjo nuk është një gjë e lehtë: shumë herë jeta na sjell 
kokëçarje të mëdha që na prishin ekuilibrin të cilat na bëjnë të përpiqemi t’i 
heqim qafe. Por shija e një jete të mirë është në gjërat e këndshme, në gjërat e 
shkëlqyera, në ato që na pëlqejnë. 

Ne jemi të ngjajshëm dhe njëherësh të ndryshëm nga njëri tjetri. Pa vlerësimin e 
njëri tjetrit ne do ta kishim të vështirë të merreshim vesh në gjithë ato aspekte në 
të cilat ndryshojmë. Marrëdhëniet e shëndetshme kërkojnë që ne ta vlerësojmë 
reciprokisht njëri tjetrin.

Shprehja e vlerësimit për personin tjetër dhe për sjellje të caktura të tij nuk është 
gjë e lehtë. Ka njerëz që i helmojnë jetët personale duke u marrë me gjërat që 
u mungojnë dhe duke nënvleftësuar gjërat që kanë. Ka njerëz që nuk ua thotë 
goja një fjalë të mirë ashtu siç ka edhe nga ata që vetëm të lajnë e të lyejnë. 
Këto dy ekstreme të sjelljes njerëzore vetëm sa na tregojnë se sa e nevojshme 
është një masë e arsyeshme vlerësimi për bashkëbiseduesin. Për këtë ka nevojë 
jo vetëm ai, por edhe vetë folësi. Vlerësimi krijon klimë reciproke bashkëpunimi 
dhe tolerance. 

Shprehja e vlerësimit, e mirënjohjes, e respektit, e kënaqësisë janë themelore 
në përgjithësi në komunikimet jetësore, por ato janë posaçërisht jetike për 
bashkëveprimet në marrëdhëniet intime të çiftit, të prindërve dhe të fëmijëve 
dhe të bizneseve të suksesshme.

Në një studim u zbulua se çiftet që rrinë shumë kohë bashkë bashkëveprojnë sa 
pesëfishi i atyre që rrinë pak kohë bashkë. Ata kanë shpesh edhe fërkime, por 
vlerësimi që kanë për njëri tjetrin u jep atyre mundësinë të punojnë për t’i sqaruar 
fërkimet e tyre. 

Njerëzit e traumatizuar në shumicën e rasteve janë njerëz të pavlerësuar dhe të 
parespektuar. Dinjiteti i tyre është marrë nëpër këmbë dhe poshtërimi që ata 
kanë ndjerë në jetë ka qenë i thellë. Në këto kushte komunikimi me ta kërkon një 
vlerësim të pakushtëzuar të tyre dhe respekt për atë që janë dhe për vuajtjet që 
kanë kaluar. Kjo do të plotësonte një nevojë të thellë të tyre të paktën në nivelin 
komunikativ.

8. Komunikimi realizohet edhe pa folur

Komunikimi është një nga dukuritë njerëzore shumë komplekse. Ai realizohet 
edhe pa folur. Kjo është e vërtetë: me shumë njerëz ne merremi vesh edhe 
pa folur. Shumë njerëz të tjerë ne i kuptojmë edhe vetëm duke parë se çfarë 
reagimesh joverbale bëjnë gjatë komunikimit.

Brenda psikikës së atij që komunikon ndodhin proçese të ndërlikuara: përmbajtjet 
e asaj për të cilën bisedojmë kanë një ndikim ose shoqërohen me ngjarje të shumta 
emocionale. Ngjarjet emocionale që ne përjetojmë gjatë komunikimit mund të 
pikasen së jashtmi nga bashkëbiseduesi. Ai që është i stërvitur t’i dallojë ato 
mund të vërë re se fytyra jonë ndryshon ngjyrë: ajo mund të zbehet, të skuqet, të 
zverdhet, të nxihet. Lëkura e trupit tonë mund të thahet apo mund të lagështitet. 
Sytë tanë mund të zmadhohen, të zvogëlohen, të egërsohen a të bëhen miqësorë, 
të zbehen apo të shkëlqejnë. Flegrat e hundës mund të zmadhohen a të rrinë si 
janë. Muskujt e fytyrës mund të humbasin qetësinë dhe të dridhen në mënyrë 
të pavullnetshme. Buzët tona mund të shtrëngohen, të lëpihen, të kafshohen, 
të dridhen, të mblidhen, të hapen vesh më vesh. Mjekra jonë mund të dridhet. 
Në fytyrë dhe në qafë mund të na dalin edema emocionale. Krahët tanë mund 
të shtangen a të lëvizin. Duart tona mund të lidhen, të shtrëngohen, të lëvizin a 
të mos lëvizin. Këmbët tona poashtu mund të bëjnë lëvizje. Trupi ynë mund të 
priret përpara, mund të tërhiqet mbrapa, mund të dridhet, të shtanget, të krijojë 
afëri a distancë.

Të gjitha këto reagime trupore kanë kuptime të caktuara në situatat komunikative 
në të cilat ndodhin. Këto reagime trupore kanë lidhje me atë që bisedohet. Si 
rregull mesazhet që përmbahen në këto reagime trupore janë më të vërteta sesa 

mesazhet që folësi thotë me gojë. Kjo sepse ne e kemi të lehtë të zgjedhim të 
themi edhe të pavërteta nëse ato na interesojnë dhe shumë më të vështirë të 
komandojmë skuqjen e fytyrës, tensionimin e zemërimit, djersitjen që shoqëron 
një siklet.

Komunikuesit e aftë u kushtojnë vëmendje këtyre reagimeve trupore gjatë 
komunikimit. Ata zbulojnë kuptimin e këtyre reagimeve, e krahasojnë këtë 
kuptim me mesazhet që folësi ka thënë me gojë dhe priren të qëndrojnë tek ajo 
që çmojnë si më e rëndësishme për ta. 

Megjithë përpjekjet që bëjnë për të patur kontroll mbi veten e tyre, njerëzit e 
traumatizuar i shprehin gjithmonë joverbalisht mesazhet më të rëndësishme. 
Prandaj ai që komunikon me ta bën zakonisht kujdes që t’i pikasë dhe t’i vlerësojë 
ato. Nëse një person i tillë ka nevojë të gënjejë, ai është i zoti ta thotë gënjeshtrën 
për të cilën mendon se do ta shpëtojë, por ai nuk mundet ta maskojë reagimin e 
trupit të vet, i cili nuk është stërvitur të gënjejë.

Ushtrim/ Role play: Rindahen të pranishmit në grupe dy-tre vetesh dhe për 
disa minuta përsërisin bashkëbisedimin si ndërmjetës-viktimë, ndërmjetës-
familje, viktimë-familje, viktimë-ndërmjetës-familje. Ky ushtrim i përsëritur do 
të ketë si qëllim plotësimin dhe rregullimin e disa mangësive të komunikimit që 
u hasen në fillim. Një, ose dy grupe në vartësi të kohës e realizojnë komunikimin 
përpara pjesëmarrësve të tjerë.

Alternativat e Zgjidhjes Jashtëgjyqësisht të Mosmarrëveshjeve: 
Ndërmjetësimi dhe Avantazhet e Tij. 

Prof. Asoc. Dr. Arta MandroAsoc. Dr. Arta Mandro 

Hyrje

Kur diskutojmë për veprën penale të trafikimit të njerëzve, pjesë e të cilës janë 
edhe shqiptarët, në mënyrë spontane themi se këtu absolutisht nuk mund të 
bëhet fjalë për ndërmjetësim. Gjykata duhet të veprojë, madje përmes aplikimit 
të ndëshkimeve më të ashpra të mundshme. Ndonëse nuk e kemi trajtuar 
kuptimin e ndërmjetësimit si një veprimtari, të gjithë ne kemi disa njohuri bazë 
aq sa të kuptojmë se për çfarë është fjala. Në këto kushte, me të drejtë dikush 
mund të thotë: si mundet të zgjidhim me ndërmjetësim situata të tilla, menaxhimi 
i të cilave i është lënë në mënyrë ekskluzive rrugës gjyqësore?! Pra, ndonëse 
ndërmjetësimi është një rrugë shumë e sukseshme në zgjidhjen jashtë gjyqësisht të 
mosmarrëveshjave, jo çdo lloj mosmarrëveshje mund të zgjidhet jashtëgjyqësisht 
me anë të ndërmjetësimit. Aq më tepër kur flasim për vepra penale. Përpara se 
të avancojmë në njohuritë tona, meqë do të trajtojmë trafikimin e njerëzve dhe 
menaxhimin e disa konflikteve që vijnë si rezultat i ndodhjes në pozitën e të 
trafikuarës apo të prostitutës të sqarojmë konturin ligjor.

Trafikimi i njerëzve është një shkelje e rëndë e të drejtave të njeriut! Shkelja 
e këtyre të drejtave themelore meriton ndëshkimin më të ashpër, por për të 
shëruar plagët e kësaj mizorie, e cila jo gjithnjë kuptohet me lehtësi nga të afërm, 
familjarë, etj, të cilët padashur influencojnë në ritrafikimin e viktimave, shoqëria 
dhe shteti e ka për detyrë që të edukojë dhe të lehtësojë dhimbjen e shkaktuar. 
Ndërmjetësimi i këtyre kategorive të mosmarrëveshjeve, ka për qëllim që të 
restaurojë apo të verë një “melhem” mbi plagën e madhe, në mënyrë që ajo të 
mos rëndohet më shumë.

FAKT

Miliona njerëz trafikohen çdo vit përmes kufijve ndërkombëtarë dhe shumica e 
tyre janë “GRA DHE FËMIJË” 

Pse?  

Sepse është “biznesi” më fitimprurës
Për prostitucion
Për punë të detyruar
Për përfshirje në krim të organizuar
Gjendja ekonomike është e vështirë, papunësi dhe arsim i pakët
Disa kërkojnë të ribashkohen me familjet në emigracion
Disa duan ti shmangen luftës dhe konflikteve civile
Persekutimit etnik
Premtim për kushte më të mira
Me dhumë fizike dhe seksuale
Korrupsioni
Pastrim i parave
Shmangia e taksave

Konteksti ligjor

Ligji Nr.9090/Datë 26.6.2003 “Për ndërmjetësimin në zgjidhjen e 
mosmarrëveshjeve”
Trafikimi i grave dhe femrave përmes kufijve për qëllime të shfrytëzimit seksual 
është formë bashkëkohore e skllavërisë dhe paraqet shkelje serioze të të drejtave 
të njeriut. Ligji penal shqiptar dhe Konventat e ratifikuara nga vendi ynë janë 
instrumentat bazë që ndëshkojnë këtë veprimtari kriminale. 

Sipas ligjit 9090 datë 26.06.2003, “Për ndërmjetësimin në zgjidhjen e 
mosmarrëveshjeve”, në nenin 2 nënvizohet: “Ndërmjetësimi, zbatohet për 
zgjidhjen e të gjitha mosmarrëveshjeve në fushën e të drejtës civile, tregëtare, 
familjare dhe penale, që shqyrtohen nga gjykata, me kërkesën e të dëmtuarit 
akuzues ose e ankimit të të dënuarit, sipas neneve 59 dhe 284 të kodit të 
Procedurës Penale.” Në këtë grupim hyjnë 17 kundravajtje penale dhe 7 krime 
si: rrahja, plagosja e rëndë nga pakujdesia, plagosja e lehtë nga pakujdesia, fyerja, 
shpifja, etj. Zgjidhja e konflikteve penale me ndërmjetësim, mënjanon pasojat e 

tjera sociale e juridike, si hakmarrja e gjakmarrja, përçarja e hasmëria, etj.

Sikurse e përmendëm, trafikimi i njerëzve është një vepër që nuk mund të 
zgjidhet me ndërmjetësim, por konflikti që gjenerohet ndërmjet familjarëve, si 
nënës me fëmijët dhe familjarët e saj, fëmijëve dhe prindërve e të afërmve me 
njëri tjetrin, të cilët për shkak të perceptimit të trafikimit  dhe të trafikuarës 
si prostitutë, mbajnë qëndrime radikale negative dhe nuk lejojnë rikthimin dhe 
shërimin e saj.

Konflikti dhe mosmarrëveshja.. 

Situata konfliktuale shtë ajo që lind në mes të dy forcave (grupeve apo 
individeve), tensione të kundërt, të cilët kanë interesa të ndryshme, si rrjedhim 
i të cilave krijohen mosmarrëveshje apo acarime. Konflikti është pjesë e jetës 
së përditëshme që merr forma të ndryshme. Ai mund të lindë për problemeAi mund të lindë për probleme 
apo mosmarrëveshje fare elementare e në dukje të parëndësishme. Kur konflikti 
rritet, njerëzit veprojnë në mënyrë të pandërgjegjëshme, në mënyrat që ata i kanë të pandërgjegjëshme, në mënyrat që ata i kanë 
zhvilluar nga përvojat dhe vrojtimet e tyre. Disa njerëzve u pëlqejne konfliktet, 
veçanërisht kur konflikti bëhet armiqësor dhe përfshihen ndjenja të fuqishme. 

Çfarë është situata e krizës?
Është një ngjarje apo vargu i ngjarjeve, e cila përkohësisht ia kufizon personit 
aftësitë normale të veprimit dhe të të menduarit. Mund të jetë situatë shumë 
serioze, ku personi reagon në mënyrë potencialisht të rrezikshme për shkak të 
mungesës së mundshme të burimeve për ta zgjidhur problemin e tij/saj. 
Çfarë është ndërhyrja?
Është akti i ndërmjetësimit në mes të dy individëve (grupeve) të përfshirë në 
konflikt, për të ndërmjetësuar apo për të penguar dhe /ose modifikuar sjelljet 
apo veprimet e tyre.
Çfarë është zgjidhja e konfliktit?
Zgjidhja e konfliktit është tërësia e masave që merren e zbatohen, të cilat bëjnë të 
mundur qetësimin e gjendjes dhe dhënien fund të mosmarrëveshjeve.

Një rast konkret          Një rast konkret       Një rast konkret
A është një vajzë nga qyteti B. Ajo është e divorcuar nga i shoqi, i cili e keqtrajtonte 
në mënyrë sistematike dhe mizore. A detyrohet të braktisë shtëpinë dhe fëmijët 
dhe të largohet nga vendi i lindjes për të gjetur mënyra të tjera jetese. Ajo largohet 
në mënyrë klandestine e ndihmuar nga një i panjohur, i cili i paguan çmimin e 

udhëtimit dhe të strehimit për ditët e para, dhe gjendet e detyruar të prostituojë 
në rrugët e një vendi fqinj. Trafikanti që e bleu e çoi në një shtet tjetër e kështu 
me rradhe dore pas dore derisa gjen mundësinë e kthehet në vendin e saj. Atë 
e ka marrë malli për fëmijët. Ata nuk i përgjigjen dhe nuk duan ta takojnë. Ajo 
kërkon mbështetjen e prindërve, por ata e kanë mohuar. Ndodhet në një dilemë 
dhe traumë të tmerrshme. E papërkrahur dhe e pasigurtë. Është një tmerr të jesh 
e trafikuar e të përdoresh si ajo, pa dëshirë, por një tmerr i dytë përbuzja nga të 
afërmit dhe fëmijët.

Si mundet të ndihmojë ndërmjetësimi në një situatë të tillë?

A është një vajzë 19 vjeçe, nga një fshat i rrethit X. Ajo ka lindur në një familje 
me shumë fëmijë. Në moshën �� vjeç bie në dashuri me B, bashkëfshatar i saj 
refugjat ne Greqi dhe ikën nga shtëpia. Ata largohen në Greqi duke kaluar kufirin 
në rrugë të paligjshme. Me të mbërritur në GreqiMe të mbërritur në Greqi B i tregon qëllimin e vertetë 
të lidhjes me të. Ajo duhej të punonte dhe të fitonte për vete e për të. “Unë 
qava, e kundërshtova por si këmbim u rraha, u keqtrajtova dhe mu tregua rruga. 
Me ndihmën e një shoqeje u ktheva në Shqipëri. Familja nuk më pranoi”. Pas 
një jave, trafikanti tashmë i penduar vjen me premtime dhe i premton martesë 
të lumtur. Bëjnë celebrimin e martesës dhe ajo mbetet shtatzënë. Kur i thotë 
se presin fëmijë, ai e godet me shqelm në bark. Një abort të tmerrshëm. Ajo 
largohet me shumë mundim dhe kërkon të lidhet me familjen e saj e të rinisë 
jetën nga e para e të mos lejojë të tjerët të luajnë me të. 

A.Trafikimi kryhet  nga grupi i organizuar kriminal
Është formë e kriminalitetit të organizuar ndërkombëtar. Trafikimi mbështetet 
në shfrytëzim, mashtrim dhe gënjeshtra.
B.Bëhet me qëllim rritjen në maksimum të përfitimit ekonomik
C. Trafikimi ka karakter  ndërkombëtar
Krimi i organizuar ndërkombëtar shtrihet përtej kufijve dhe nën jurisdiksionin e 

së paku dy shteteve

A. Hyrja në proces në vendin e origjinës (Rekrutimi) 
Njerëzit e trafikuar barten kundër vullnetit të tyre për të marrë pjesë në veprimet 
për të cilat ata nuk e kanë dhënë pëlqimin. Në të gjitha rastet, shkeljet e rënda të 
të drejtave të njeriut, të cilat i detyrojnë njerëzit të bien në duart e trafikantëve, 
tregojnë qartë se viktimat kanë nevojë për mbrojtje dhe përkrahje të shtuar. 

B.   Udhëtimi nëpër vendet tranzite (Transportimi, transferimi, strehimi)
Shumë viktima kurrë nuk janë larguar nga vendi i tyre dhe kështu janë plotësisht 
të varura nga trafikantët. 

C.   Mbërritja në vendin e përcaktuar (destinuar) (pranimi, shfrytëzimi)

Femrat, pas arritjes në vendin e përcaktuar (destinuar), jetojnë në kushte që i ngjajnë 
skllavërisë, kryesisht si prostituta, por gjithashtu edhe si shtëpiake, punëtore në 
fabrikë apo të shtënguara të jetojnë në bashkësi martesore. Ndërkohë rreziku 
nga hakmarrja dhe mungesa e dokumenteve të identifikimin, pengojnë shumë 
nga viktimat që t’i ikin keqtrajtimit. Keqtrajtimi i vazhdueshëm fizik, psikik dhe 
seksual, i lë viktimat pa zgjidhje tjetër (alternativë).

Atëherë, ç�është ndërmjetësimi?ç�është ndërmjetësimi?�është ndërmjetësimi?

Po ti referohem nenit � të ligjit të sipër përmendur – “Ndërmjetësimi është 
veprimtari jashtëgjyqësore në të cilën palët kërkojnë ndërmjetësimin e një personi 
të tretë ose të një grupi personash, për të arritur një zgjidhje të pranueshme të 
mosmarrëveshjes ndërmjet tyre dhe që nuk vjen në kundërshtim me ligjin” -  
Konturet limite të një ligji e kanë të vështirë të japin gjithë përmasat makro dhe 
mikro të këtij instituti. 

Konfliktet dhe Ndërmjetësi. 

Në jetën tonë të përditshme mund të na ketë ndodhur shpesh herë që të përballemi 
me situata konfliktuale të thjeshtë apo të ndërlikuar dhe të kemi luajtur një rol 
në zgjidhjen e tyre. Këtë e kemi bërë edhe si qytetarë të thjeshtë. Këtë e bëjmë 
më mirë duke qënë ndërmjetës ose duke u drejtuar dhe adresuar të tjerët tek 
ndërmjetësi.

Pse çdo ndërmjetës ka mundësinë reale dhe profesionale të luajë një rol të 

rëndësishëm në përmirësimin real dhe efektivitetin e drejtësisë  dhe në vendosjen 
e një melhemi shërues në plagën e madhe që ka hapur trafikimi?

•	 çdo ndërmjetës kudo që ndodhet është një profesionist që ka një status 
të privilegjiuar në raportet me të drejtat themelore të njeriut.  

•	 çdo ndërmjetës është jo për shkak të mentaliteti  mbivlerësues të tij 
personal, por realisht, profesionisti më i besuar dhe i kualifikuar, të cilit i 
besohet ne çështje të ndryshme dhe i kërkohet ndihmë e sugjerime. 

•	 çdo ndërmjetës është një qënie me ndjeshmëri të lartë sociale e juridike, 
që kërkon që të pajtojë ata të cilët nuk kanë arsye të jenë armiqësor me 
njëri tjetrin (nenën me fëmijët, një grua me prindërit e saj e të afërmit)  

•	 çdo ndërmjetës si JU ka të gjithë autoritetin dhe kredibilitetin që të 
njohë drejt situatën që e përfshin një person në rrjetën e trafikimit dhe të 
influencojë në zbutjen e plagës së krijuar për viktimën. 

•	 çdo ndërmjetës në rast konflikti, ka avantazhin t’ua sugjerojë i pari me 
dashamirësi palëve dhe t’ua shpjegojë rrugën apo alternativën më të mirë. 
Në këto kushte, duke respektuar parimet e këtij procesi, ndërmjetësi ka 
në dorë të gjitha mundësitë të ulë realisht agravimin e konflikteve dhe 
të adresojë menaxhimin e tyre shpejt, drejt, me kosto më të ulët dhe me 
profesionalizëm.

•	 çdo ndërmjetës, në këtë mënyrë, inkurajon dhe edukon stabilitet social. 
Pra, ai bëhët një “reklamues” për rolin e stabilizatorit në rast të rritjeve të 
tensionit për të ardhmen. 

•	 çdo ndërmjetës e njeh mirë sistemin e drejtësisë restauruese me të mirat 
dhe avantazhet ashtu sikurse edhe sistemin gjyqësor! Kështu ai bën një 
“nder të dyfishtë” ose “të shumëfishtë”. Ai/Ajo bëhet një lehtësues i 
mbingarkesës shpeshherë të evitueshme të sistemit gjyqësor. Ai kursen 
kohën, paratë, forcon respektin, ekuilibron emocionet, mirëkuptimin, 
qëndrueshmërinë dhe dhimbjen e palëve, etj.   

•	 çdo ndërmjetës është njohës i mirë i profilit të viktimave të trafikimit, të 
vuajtjeve dhe të privimeve të tyre dhe të domosdoshmërisë së rehabilitimit 
social të tyre . 

Nevoja për ndërmjetësim në kontekstin social

•	 Fundi i shekullit te �0-të shfaqi dukshëm forcën e një tipi të ri zgjidhjeje 
konfliktesh qe “konkuron“ zgjidhjen gjyqësore të mosmarrëveshjeve. 

•	 Kjo alternativë nuk është kufizuar në ndonjë apo nga  ndonjë juridiksion 
i vecantë, a nga ndonjë degë e veçantë e së drejtës. Gradualisht po prek 
cdo fushë ligjore dhe po përhapet në çdo sistem juridik.çdo sistem juridik.do sistem juridik.

•	 Fakti që politika e konsensusit ka hedhur themele të shëndosha, tregon se 
për të shoqëria ka një kërkesë të fortë dhe të gjithanshme. Kjo lëvizje dhe 
përkrahje e zgjidhjes konsensuale është quajtur si drejtësia e komunitetit, 
drejtësia restauruese (përtëritëse), apo edhe drejtësia formale. Lëvizja 
ndërmjetësuese e ditëve tona sikurse edhe në të shkuaren, nuk është një 
kështjellë e ngritur në ajër, por  ka mbështetjen e burimeve të ndryshme 
tradicionale, ideologjike dhe tashmë edhe ligjore.

•	 Ritmi i shpejtë i ndryshimeve është karakterizuar përgjithësisht nga rritja 
e numrit të konflikteve. Një numër i madh mosmarrëveshjesh janë krejt 
të reja, disa të mbartura, e disa të sajuara, disa më të thjeshta e të tjera më 
të komplikuara. 

•	 Zgjidhja gjyqësore,  e konsideruar  si e vetmja formë e mundshme e 
zgjidhjes së mosmarrëveshjeve i ka lënë vendin edhe rregullave të reja të 
cilat janë gjithashtu ligjore dhe përfshijnë në një numër të limituar edhe 
cështjet penale. Kjo u inkurajua sepse :

	Shteti ka dobësi në zbatimin e ligjit,
	Ka korrupsion në organet e drejtësisë dhe njerëzit kanë 

humbur besimin,
	U rizgjua vetëgjyqësia, 
	U riaktivizuan pajtimet por dhe shtrembërimet në 

praktikë i rregullave të kanuneve, etj

Ç�është Ndërmjetësimi? 

Nga pikëpamja sociale, shërbimi i ndërmjetësimit, prezantohet për komunitetin si:
•	 një aktivitet shoqëror; 
•	 një proçes vullnetar.
•	 aktivitet profesional;
•	 veprimtari që bazohet në barazinë midis palëve dhe në respektimin e 

vlerave të tyre personale një veprimtari jashtëgjyqësore dhe një alternativë 
për zgjidhjen e konflikteve,

•	 një proçes që kryhet kundrejt një shpërblimi konkurrues në krahasim me 
shpenzimet e nevojshme për përballimin e një proçesi gjyqësor;

•	 kryhet nga subjekte apo qendra, të cilat licencohen nga Ministria e 
Drejtësisë, regjistrohen në gjykatë dhe depozitojnë listën me emrat e 
ndërmjetësve në Ministrinë e Drejtësisë, si dhe pranë çdo gjykate dhe 
prokurorie,

Ndërsa nga pikëpamja juridike, shërbimi i ndërmjetësimit vepron brenda 
kornizës ligjore që sanksionon ligji Nr. 9090, datë 26.03.2003, “Për ndërmjetësimin 
në zgjidhjen e mosmarrëveshjeve” duke sjellë për palët e konfliktuara dhe të 
interesuar për zgjidhje me pajtim këto efekte juridike:

•	 Ndërmjetësimi ndërhyn në proçedurën civile e penale dhe gjyqtarët a 
prokurorët kanë detyrim ligjor që çështjet që i çmojnë si të mundshme 
për t’u zgjidhur me ndërmjetësim, t’i pezullojnë e t’i dërgojnë palët pranë 
qendrës së ndërmjetësimit.

•	 Mund të kryhet në çdo fazë të gjykimit apo të ekzekutimit të vendimeve 
gjyqësore.

•	 Palët në mosmarrëveshje kanë të drejtë që në marrëveshje mes tyre, të 
emërojnë një ose disa ndërmjetës. 

•	 Duhet të realizohet brenda 45 ditëve. Kur çështja zgjidhet me sukses, 
gjykata/prokuroria e pushon gjykimin ose refuzon fillimin e proçedimit 
penal, ndërsa kur nuk ndërmjetësim nuk ka sukses, dosja rikthehet në 
gjykatë/prokurori dhe vazhdon proçedurën normale.

•	 Aktmarrëveshja e pajtimit përbën një titull ekzekutiv për palët dhe gjykatën, 
por kjo e fundit në qoftë se palët e kundërshtojnë aktmarrëveshjen, nuk 
është e detyruar të vendosë sipas saj.

Ndërmjetësi ose grupi i ndërmjetësve 

•	 Është një palë e tretë e paanshme, që ndihmon palët e një mosmarrëveshjeje, 
të negociojne lidhur me marrjen e një vendimi të tyre të përbashkët. 

•	 Ndërmjetësi ose grupi i ndërmjetësve nuk ka pushtet  detyrues, nuk 
vepron si një gjyqtar, as si një avokat apo arbitër për secilën nga palët. 

•	 Ndërmjetësi ose grupi i ndërmjetësve nuk ka autoritetin për të imponuar 
palëve një zgjidhje.

•	 Dhe për më tepër, edhe diskutimet që zhvillohen, janë të karakterit 
konfidencial. 

•	 Konfidencialiteti. Ndërmjetësimi zhvillohet në fshehtësi dhe diskutimet 
janë konfidenciale, palët mbajnë përgjegjësi për formulimin e marrëveshjes 
së tyre të mbeëhtetur në nevojat dhe rrethanat e tyre, me thekse jo mbi 

atë çka përbën “të drejtën a të gabuarën”, por për të vendosur një zgjidhje 
funksionale�� nga ana e tyre, mediatoret janë të paanshëm dhe mbeten 
neutralë, ndonëse ata kanë përgjegjësi në inkurajimin e komunikimit 
të drejtpërdrejtë, ata janë të pastër dhe të sinqertë me palët, përpiqen 
të balancojnë imponimet dhe pushtetin e njërës palë mbi tjetrën dhe 
zvogëlojnë nivelin e konfliktit. Mediacioni fokusohet në marrëdhëniet e 
ardhshme, gjithashtu, me bindjen se palët e dinë se cila është më e mira 
në bizneset apo raportet e tyre.

•	 Konfidencialiteti është shumë i rëndësishëm në rastin e ndërmjetësimit 
të këtyre konflikteve!

Avantazhet:

•	 Mosmarrëveshja zgjidhet TANI! Kjo do të thotë shumë më shpejt se 
çdo rrugë tjetër

•	 Kursen paratë. Koha është para. Sidomos për tregëtarët që e dinë mirë 
peshën e tyre.

•	 Mbahet nën kontroll çështja. Kur janë palët në ndërmjetësim kanë 
plotësisht nën kontroll rezultatin. Gjykata nuk e demonstron kaqGjykata nuk e demonstron kaq 
dukshëm atë.

•	 Përmirësohet të kuptuarit për të gjithë. Sepse gjatë ndërmjetësimit palët 
edukohen me situatën reale dhe ligjore, kuptojnë ku janë.

•	 Eksplorohen në mënyrë informale opsione zgjidhjeje. Gjatë takimeve 
kokë më kokë, për shkak të natyrës konfidenciale, ndërmjetësi mund të 
eksplorojë dëshirat e çdo palë për zgjidhjen dhe mund ti ekspozojë ato 
në mënyrë neutrale.

•	 Organizohen shumë negociata gjatë një procesi.
•	 Mbron dhe ruan vazhdimësinë e marrëdhënies.

Ndërmjetësimi është në thelb dialogu ose negocimi me përfshirjen e një të treti, 
ku përmes qëndrimeve neutrale dhe komunikimit neutral por të qartë, u tregon 
palëve se mosmarrëveshja është e tyre dhe ata janë “zot” në zgjidhjen e konfliktit. 
Ndërmjetësimi shpesh herë përshkruhet si “rruga e krijimit shkallë shkallë të 
rendit dhe bashkëpunimit midis palëve”, dhe, nëse të gjitha çështjet që janë pjesë 
e konfliktit, do të zgjidhen përmes ndërmjetësimin, ka shumë të ngjarë që ajo çka 
është arritur dhe përfituar, do ti rezistojë testit të kohës. Ky është një avantazh të 
cilin e ka privilegj ky proces, dhe më rrallë zgjidhjet gjyqësore.

Të tjera avantazhe: 

Jo thjesht rënie dakord apo pajtim. Proçesi i ndërmjetësimit ka qëllime shumë 
më të mëdha se sa thjesht nxitja e zgjidhjes konsensuale, ndonëse kjo përbën edhe 
qëllimin final. Ndërmjetësimi ka për qëllim të ndihmojë palët të arrijnë zgjidhje 
funksionale të cilat të jenë në të mirë të interesit të tyre të përbashkët, të reduktojë 
shtrirjen dhe amplitudat e konfliktit të palëve, të përmirësojë komunikimin 
ndërmjet tyre, të nxiste ndarjen e drejtë dhe racionale të përgjegjësive aktuale dhe 
të perspektivës. Shkurt finalja e këtij procesi është “fitore-fitore” dhe jo “fitore-
humbje” apo “humbje-fitore”.

Fokusi tek e ardhmja. Ndërmjetësimi fokusohet në të tashmen dhe të ardhmen, 
por nuk mund të injorojë as te shkuarën. Një proçes konsensual vendimmarrjeje 
mund të ndihmojë palët të mbërrijnë në marrëveshje, qoftë edhe kur kjo në 
fakt shënon fundin e marrëdhenieve ndërmjet tyre. Ndërmjetësimi nuk është në 
fakt  një lloj terapie apo konsulte. Ndërmjetësimi nuk parashikon insistimin dhe 
synimin që   palët  të pajtohen dhe  të shpëtojne raportet e tyre. 

Për të treguar se sa specifike dhe të vështira janë në menaxhim konfliktet me 
natyrë pasurore, merret si shembull rasti i divorcit dhe pasojave të tij lidhur me 
të ardhmen e pasurisë së bashkëshortëve. Nërsa çifti inkurajohet që të jetë i 
civilizuar dhe të bashkëpunojë në zgjidhjen e cështjeve që kanë të bëjnë me 
fëmijët, për çështje, ku vendin kryesor e zënë të sipërpermendurat, pra, interesat 
pronësore dhe financiare, ata më shpesh i drejtohen rrugës gjyqësore, dhe rrallë 
merren vesh paqësisht. Duket me të vërtetë absurde se si çiftet, në prag të ndarjes, 
diskutojnë për çështje të fëmijëve në një ditë të vetme, dhe e gjejnë gjuhën e 
përbashkët, ndërsa për të tjerat, konsumojnë ditë të tëra, dhe si përfundim i 
drejtohen gjykatës sepse jo gjithmonë ndërmjetësimi është i suksesshëm. Kjo 
rrjedhë e realitetit duhet të merret në konsideratë nga ndërmjetësit e çështjeve 
tregëtare, ku vështirësitë për të arritur në një tonacion “refreni” të përbashkët 
janë jo të vogla.

Proçesi:

Pavarësisht nga mënyra e organizimit, ndërmjetësimi duhet tu ofrohet të gjithëve, 
pa diskriminim, dhe standartet cilësore të tij duhet të mbahen parasysh,  pavarësisht 
nga fakti se praktikat e ndërmjetësimit janë të ndryshme. Ndërmjetësimi është 
përshkruar si një “vallëzim modern i ndërlikuar që përfshin çështje ligjore, 

ekonomike dhe emocionale”. Dhe si në të gjitha vallëzimet, edhe ndeëmjeteëi, 
këtu i ka të përcaktuara qartë lëvizjet, hapat që do të hedhë dhe variantet e ritmin 
që do të ndjekë sipas melodisë, dhe “bashkëvalltarëve” që e shoqërojnë. 

Pavarësisht pregatitjes teorike ose praktike të arritur prej mediatorit, zakonisht 
proçesi i ndërmjetësimit përfshin një sërë hapash dhe shkallësh, secila prej të cilave 
ka qëllime, detyra  dhe  kërkon aftësi ndërmjetësuese. Proçesi i ndërmjetësimit 
i jep cdo palë mundësinë të zbulojë, nëse ata kanë ndonjë gjë për të fituar, nëse 
arrijnë në marrëveshje, dhe kanë për të humbur shumë më pak se sa e kanë 
imagjinuar. Ndërmjetësi nuk duhet të mbajë ndonjë anë në këtë proces dhe duhet 
të ndalojë sjelljet manipuluese, kërcënuese dhe imponuese prej secilës nga palët.

Ndryshe nga avokati, i cili punon për njërën prej palëve dhe përfaqëson pikëpamjen 
e tij apo të saj,  mediatori nuk punon për ndonjërën  prej palëve, dhe si i tillë nuk 
ka autoritet që të japë këshilla. Megjithatë, ndërmjetësi mundet dhe duhet të jap 
informacion për cështje juridike, ose të tregojë se cilët faktorë duhet të mbahen 
parasysh, kur një vendim gjyqësor ose administrativ është marrë ose mund të 
merret lidhur me cështjen në diskutim. Ka një ndryshim të madh midis dhenies 
së informacionit që nuk vjen në kundërshtim me natyrën e ndërmjetësimit, dhe 
dhënies së këshillave që nuk është e përshtatshme për natyrën e ndërmjetësimit. 
Ndërmjetësit shpesh herë këshillojnë që palët mund ti drejtohen konsulences 
juridike, para, gjatë dhe pas ndërmjetësimit. 

Mosmbajtja e balancave të drejta dhe të paanshme ndërmjet palëve gjatë 
ndërmjetësimit, do të cojë në atë që gabimisht njëra prej palëve të jetë një lloj 
tabele qitjeje gjatë negociatave, gjë që do të cojë në zgjidhje të padrejta dhe 
në dominancë abuzive të palës tjetër. Mendohet që ndërmjetësimi të jetë një 
ndërhyrje relativisht e shkurtër, të mos kërkojë vecse disa seanca, gjatë një kohe 
relativisht të shkurtër. Sa më i madh që të jetë konflikti,  aq më shumë cështje 
të konfliktuara do të ketë dhe aq më e gjatë do të jetë koha që ndërmjetësimi të 
arrijë deri në fund. 

A. Komunikimi – Arti i ndërhyrjes
Aftësitë e mira të komunikimit janë mjeti më me ndikim që ndërmjetësi mund 
t’i ketë. Teknikat efektive të komunikimit janë mjete jofizike për ta qetësuar 
dhe për ta zgjidhur krizën dhe të kontaktoje me atë, i cili është emocionalisht 
i shqetësuar. Nëse ndërmjetësi komunikon me profesionalizëm, vetëbesim, 
efikasitet, sinqeritet dhe ndjeshmëri, atëherë do të kryhet gjysma e punës. Duke 

lënë përshtypje të mirë dhe duke përdorur logjikën, ai do të tregojë vetëbesim 
për ballafaqim me situatën. Aftësitë komunikuese që kërkohen nga ndërmjetësi, 
i cili ndërhyn në një situatë konfliktuale në mënyrë të suksesshme, jane këto në 
vijim: 
•	 Qëndrim profesional
•	 Aftësi të forta verbale dhe joverbale
•	 Aftësi të forta dëgjimi

B. Qëndrim profesional
Ndërmjetësi duhet të jetë miqësor dhe të ketë stil të besueshëm. Ai/ajo duhet 
gjithmonë të jenë pozitiv dhe duhet të shmangë veprime, të cilat në ndonjë 
mënyrë, pa qëllim, do ta shqetësonin apo emociononin individin. Ai duhet të 
jetë në gjendje të krijojë një atmosferë në mes vetes dhe personit, e cila do të 
lejonte zhvillimin e qëndrimit pozitiv emocional. Mënyrat me të cilat ai mund ta 
krijojë këtë atmosferë përfshijnë:: 
•	 Përdorimin e qëndrimit objektiv dhe jogjykues.
•	 Shprehjen e qetësisë dhe kontrollit – personi tjetër është më i shqetësuar dhe 

më i prekshëm se ndërmjetësi. 
•	 Shprehjen e ngrohtësisë dhe dhembshurisë, por jo të bëjë premtime të cilat 

nuk mund t’i mbajë. 
•	 Ndërtimin e mirëbesimit me individin.
•	 Kërkimin e bashkëpunimit.

C. Aftësi të forta verbale dhe joverbale 
Të dyja aftësitë, verbale dhe joverbale, kërkohen me qëllim të qetësimit potencial 
të situatave shpërthyese. Komunikimi “verbal” i referohet gjuhës aktuale të 
përdorur (p.sh. fjalëve) toni, lartësia dhe zëri, ndërsa komunikimi “joverbal” 
përfshin gjestet, gjuhën e trupit dhe shprehjet e fytyrës. Gjuha joverbale është 
po aq e rëndësishme sa edhe vetë komunikimi. Ajo është thënë verbalisht, në 
disa raste është më pak e rëndësishme se çfarë është thënë përmes përdorimit të 
gjuhës së trupit. 

Kontakti personal me viktimën.
 
Jepni informacion mbi alternativën dhe avantazhin. Shfaqni qasje të matur 
dhe me respekt. Femra e trafikuar do të ndihet e frikësuar dhe e pasigurtë. 
Shumë femra të trafikuara vijnë nga vendet ku ekziston frika nga organet 
shtetërore. Prandaj reagimi i parë i saj mund të jetë mosbesimi dhe frika. Afrimi 



��

me maturi dhe respekt mund ta bindë atë se veprimet tuaja kanë për qëllim që 
ta ndihmojnë dhe ta përkrahin. Ju duhet të përpiqeni të fitoni besimin e saj. Mos 
parashtroni pyetje të cilat do të nënkuptonin se ajo vetë e ka zgjedhur profesionin 
e prostitutës ose se ajo vepron në marrëveshje me trafikantët/shfrytëzuesit. 
Femrat të cilat merren me prostitucion, janë të vetëdijshme për mënyrën se si 
shumica e qenieve njerëzore i shikon ato – se ato nuk janë të respektuara ose 
se nuk konsiderohen si viktima të krimit. Femrat të cilat vijnë nga kulturat ku 
marrëdhëniet seksuale jashtëmartesore, e posaçërisht ato që për motiv kanë 
përfitimin material, konsiderohen si tepër të pandershme, do të turpërohen më 
shumë. Për disa nga ato do të jetë e pamundshme kthimi në familjet e tyre për 
shkak të asaj se çfarë u ka ndodhur.

Provoni të nxitni viktimën që të flas për ndjenjat e saj. Nxiteni femrën që 
t’ju tregojë se si ka ndikuar e gjithë kjo në atë çfarë ajo ndjen për veten dhe 
siguroni atë se ajo vlen po aq sa edhe të tjerët, se fajin e kanë shfrytëzuesit e saj 
dhe se ajo është person i fortë me faktin se ka mbijetuar atë çka i ka ndodhur. 
Kjo do të ndikojë edhe tek familjarët që kërkojnë ta braktisin.

Ofroni siguri. Ndërmjetësit e çështjeve të trafikimit duhet të jenë në gjendje që 
të përballen me frikën dhe shqetësimet e femrave. Për të arritur këtë kërkohet 
kohë dhe mençuri. Shumë femra janë, gjithashtu, të turpëruara për atë çfare ju ka 
ndodhur dhe jashtëzakonisht të zemëruara për shkak të mashtrimit dhe mënyrës 
se si janë trajtuar..

Çfarë duhet të bëjë ndërmjetësi:

Të flasë ngadalë dhe butësisht, t’i zgjedhë me kujdes fjalët, tonin dhe metodën. 
Ta bëjë subjektin që të marrë pjesë në komunikim, të shprehet lirshëm, duke i 
shtruar pyetje të hapura.
Të përqendrojë bisedën në nivelin e arsimimit dhe fjalorit të personit.
Të qartësojë se çfarë është duke thënë personi dhe të vërtetojë kuptimin së 
bashku me atë duke përmbledhur cfarë është thënë.
Të kujtojë vlerën e qetësisë e cila siguron kohë për të menduar dhe për t’i shtyrë 
të tjerët që ta mbushin vakumin e qetësisë. 
Të jetë i thjeshtë. Shprehjet të jenë të shkurtra dhe të qarta, jo të lodhshme apo 
të ndërlikuara.
Të shmangë bisedat e gjata, ngritjen e moralit apo dhënien e këshillave, zërin 
te lartë, ritmin e lartë, të folurit e shpejtë, zërin monoton, gjuhën nënçmuese, 

terminologjinë e ofendimeve etnike, përdorimin e zhargonit jo të përshtatshëm, 
bërjen e shpejtë të pyetjeve. 

Të ketë kujdes gjuhën e trupit:
a. Kujdes në kontaktet me sy
Injorimi i kontaktit me sy është armiqësor por edhe kontakti i tepërt me sy mund 
të duket edhe si kërcënim.
b. Qëndrimi i trupit
Tendenca për t’u larguar nga folësi shpesh tregon mosbesim dhe skepticizëm. 
c. Largësia e përshtatshme 
Është një distancë optimale, e cila duhet mbajtur gjatë bisedës me të tjerët. 
Nëse njëri qëndron shumë afër apo shumë larg, biseda ka mundësi të jetë e 
mundimshme. Njerëzit reagojnë negativisht, nëse distanca nga ata nuk është e 
përshtatshme për situatën. 
d. Prekja
Njerëzit mund të bëhen kërcënues nëse ndërmjetësi është i paarritshëm për ta. 
Prekja është shenjë e mbizotërimit. 
e. Shfaqja e metodave zyrtare
Mënyra se si ndërmjetësi e mban veten është jashtëzakonisht e rëndësishme. 
Qëndrimi nënçmues ndaj njerëzve, shtrëngimi i nofullave apo picërrimi i syve, të 
gjitha këto mund të interpretohen negativisht. 

Të ketë shkathtësi të forta dëgjimi 
a.   Të dëgjojë me vëmendje problemin 
b.   T’i bëjë me dije personit se ai/ajo është duke e dëgjuar dhe se është
      i interesuar,  duke e treguar këtë përmes komunikimit joverbal, buzëqeshjes, 
      duke bërë me gjeste butësisht për pajtimin apo mospajtimin e tij/saj.
c. Të mos e ndërpresë personin i cili është duke folur. Shpesh kur njerëzit 

flasin, ato me të vërtetë, i pengon ndërprerja. 
d. Të dëgjoje dhe të përmbledhë se çfare është thënë. Kjo i bën me dije folësit 

se ai/ajo është duke u dëgjuar dhe i bën të mundur ndërmjetësit që ta kuptojë 
problemin.

e. Të qëndrojë i qetë pas pyetjeve.
f. T’i kushtojë vëmendje asaj që është thënë gjatë gjithë kohës.
g. Të dëgjojë për ndonjë indikacion apo gjendje emocionale ose ndonjë 

ndryshim në disponim.

Rezultatet. 

Katër apo pesë vjet pas ndërmjetësimit, personat të cilët janë përpjekur që të 
zgjidhin të gjitha çështjet me ndërmjetësim, ka shumë mundësi të ndjejnë se 
ndërmjetësimi i ka ndihmuar ata të mbajnë marrëdhënie të mira me ish partnerët 
e tyre dhe të ndjehen më pak të hidhëruar; të ndjehen më të kënaqur me zgjidhjen 
e çështjes dhe të kenë patur më pak mosmarrëveshje. Ata jane të bindur se 
ndërmjetësimi ka mundësuar arritjen e një marrëveshjeje e cila i qëndron testit të 
kohës. Nga ana tjetër, është arritur në përfundimin se arritja e marrëveshjes me 
ndërmjetësim është një faktor i rëndësishëm në lidhje me arritjen e përfitimeve 
afatgjata të cilat kanë një impakt thelbësor në cilësinë e jetës.

Me sa duket, edhe ky mijëvjecar i ri do të vazhdojë të sjellë një mori problemesh. 
E pandryshuar, besoj, do të mbetet politika e mbrojtjes dhe e interesit në te mirë 
të palëve në konflikt. Kjo do të thotë që ndërmjetësimi duhet dhe do të luajë 
një rol shumë të rëndësishëm për këtë kauzë të kualitetit social, me përgjegjësi, 
profesionalizëm dhe përkushtim, por pa mbivlerësim.

Dhënia palëve e mundësisë për të zgjidhur mosmarrëveshjet brenda 
ndërmjetësimit, është një alternativë e dobishme. Kjo kërkon jo vetëm kontributin 
e ndërmjetësve si të tillë, por atë të të gjithë komunitetit dhe të atyre që e kuptojnë 
mirë se aksesi tek drejtësia qëndron gjithashtu tek realizimi në kohë i së drejtës. 
Sepse “Drejtësia e vonuar është drejtësi e mohuar”, dhe që të mos ju mohohet,  
e që të merrni gjithnjë avangardën e këshilluesit për një mënyrë që mund të jetë 
më e mirë në mbrojtje të interesave të të konfliktuarve, mundet t’u sugjeroni 
dhe të aplikoni edhe alternativen e ndërmjetësimit, si rrugë që çon në zgjidhjen 
e konfliteve.

Në rastin e viktimave të traumatizuara të trafikimit, të cilat kërkojnë të rinisin 
një jetë të re, ndërmjetësimi duhet të njoh gjithë patologjinë e fenomenit të 
trafikimit, të profilit të viktimës për të ndërtuar strategjinë e një ndërmjetësimi, 
ku respektimi i të drejtave themelore të njeriut të jetë në qëndër të vëmëndjes.

Korniza Ligjore e Proçesit
të Ndërmjetësimit: 
Aktmarrëveshja e Ndërmjetësimit

Prof. Asoc. Dr. Mariana Tutulani-Semini

1. Ndërmjetësimi dhe drejtësia restauruese

Ndërmjetësimi është një proçes i rëndësishëm që shtrihet në fusha të ndryshme 
dhe që megjithëse realizohet si një shërbim vullnetar i iniciuar nga palët dhe 
kryhet nga subjekte private, përsëri rregullohet me ligj. 

Ndërmjetësimi zhvillohet si një alternativë në zgjidhjen e konflikteve me natyrë 
civile dhe tregtare, pasurore e pronësore, familjare dhe të punës, si dhe në fushën 
e konflikteve penale. Ndërmjetësimi në fushën e konflikteve penale është më i 
vështirë, sepse ato shkaktojnë një dhimbje të madhe tek viktima, por shpesh 
edhe tek vetë i akuzuari, i cili mund të ndjehet i penduar për sjelljen kriminale 
që ka kryer. 

Për këtë arsye, rivendosja e një atmosfere pajtimi me anë të ndërmjetësimit  është 
pjesë e atij proçesi të madh që përmblidhet në konceptin e drejtësisë restauruese. 
Drejtësia restauruese synon të riaftësojë edhe viktimën, edhe shkaktuesin e veprës 
penale dhe t’i ingranojë ata në një shoqëri apo komunitet paqësor pa mërira dhe 
pa urrejtje, sa më pranë bashkëjetesës paqësore. Drejtësia restauruese e vendos 
si viktimën, ashtu edhe shkelësin në ndikimin e zgjedhjes së problemeve, duke 
u fokusuar në përmirësimin e raportit midis humbjeve materiale dhe humbjeve 
psikologjike. 

Megjithëse i vështirë, dialogu dhe marrëveshja shërbejnë si elementë qëndrorë 
dhe të mundshëm të restaurimit të drejtësisë. Ky është pikërisht thelbi kryesor i 
lehtësimit të pasojave të krimit, megjithë rritjen e numrit të shkelësve dhunues. 

Zgjidhja me ndërmjetësim e problemit për të ardhmen midis viktimës dhe 
dhunuesit, nga njëra anë por edhe midis viktimës e familjes apo komunitetit 
në përgjithësi shihet si më e rëndësishme, se sa vendosja e fajit për shkelësin. 

Sigurimi publik ka një rëndësi kryesore dhe një ndëshkim i rreptë për shkelësin, 
shpesh merr më shumë rëndësi, se sa mundësitë që i japin të drejtën viktimave të 
kërkojnë mbylljen dhe shërimin e pasojave të veprës penale. 

Drejtësia restauruese synon të lërë gjurmë edhe tek shkelësit, duke ndikuar 
njerëzisht mbi sjelljen e tyre për t’i korrigjuar dhe riedukuar, por në të njëjtën 
kohë bëhen shtysë për rigjenerimin e viktimës. Dhënia e një dënimi penal me 
burg për të akuzuarin shpesh sjell depersonalizimin e tyre dhe krijimin e një 
distance të pakapërcyeshme midis të dënuarit dhe shoqërisë/komunitetit. Në 
vend të pagimit të një borxhi ndaj shoqërisë, shkelësi  mund t’i paguajë një borxh 
viktimës për tu korrigjuar në mënyrë korrekte.

2. Qëllimi kryesor i ndërmjetësimit midis viktimës dhe të akuzuarit në 
konfliktet që lidhen me trafikun

Qëllimi kryesor i ndërmjetësimit të viktimës dhe të akuzuarit, në teorinë moderne 
të drejtësisë restauruese është shkallëzuar sipas një klasifikimi vijues duke u nisur 
nga gjërat më të rëndësishme, të cilat janë: 

1) mbajtja e përgjegjësisë së shkelësit�� 
2) rehabilitimi dhe bërja e viktimës të paprekshëm�� 
3) pajtimi i viktimës dhe të akuzuarit��
4) pajtimi i viktimës me familjen dhe komunitetin 
5) rehabilitimi i shkelësit�� 
6) gjetja e një alternative të butë dhe të pranueshme për palët në 

konflikt��
7) integrimi i të akuzuarit në komunitet. 

Gjithë këto qëllime janë konsideruar si të rëndësishme dhe parësore, ndërkohë 
që qëllimi plotësues i ndëshkimit ndaj shkelësit, konsiderohet relativisht i 
parëndësishëm. Për këtë arsye, alternativat e dënimit që praktikohen gjithnjë e 
më dendur  në fushën penale, shkojnë drejt formave të zbutura të dënimit, të tilla 
si vuajtja e dënimit nëpërmjet kryerjes së punimeve dhe shërbimeve të caktuara, 
apo vuajtja e dënimit në burgje të hapura dhe gjysmë të hapura, dënimi me kusht, 
e të tjera. Kjo për arsyen e thjeshtë se një numër i konsiderueshëm personash të 
dënuar një herë me burg, i rikthehen rrugës së krimit dhe vuajtja e dënimit luan 
një rol cedukues për ta. Ky fenomen është më i dukshëm në rastin e të miturve, 
të cilët duhet ta vuajnë dënimin në institucioni edukuese të specializuara, me 

qëllim që burgu të mos shërbeje si një “universitet” negativ për ta dhe të mos 
shtojnë rradhët e përsëritësve, (recidivistëve).

Shumë nga programet e ndërmjetësimit të realizuara në botë, janë kryer nga 
subjekte privatë, dhe të tjerë nga agjensitë publike. Shumë nga marrëveshjet 
që u negociuan në sesionin ndërmjetësues ishin një kombinim i shërbimit të 
komunitetit dhe një sjellje të mirë të nevojshme nga ana e shkelësit. 

Një tjetër element i rëndësishëm në procesin e ndërmjetësimit viktim-i akuzuar 
janë edhe prindrit, familjarët e tjerë, grupet shoqërore të të rinjve, organet 
vendore,  prokurorët, organizatat jofitimprurëse.

3. Kuptimi ligjor i ndërmjetësimit dhe parimet e tij ligjore

Ligji Nr. 9090, datë 26.06.2003 “Për ndërmjetësimin në zgjidhjen e  
mosmarrëveshjeve” është një bazë e rëndësishme ligjore për institucionalizimin 
e proçesit të ndërmjetësimit në Shqipëri. Sipas këtij ligji, ndërmjetësimi është 
një veprimtari jashtëgjyqësore, që realizohet nga një person i tretë (ndërmjetësi), 
për zgjidhjen me pajtim të mosmarrëveshjeve midis shtetasve, ndërmjet tyre 
dhe subjekteve juridikë privatë, ose midis këtyre të fundit, sipas kushteve të 
parashikuara në këtë ligj.

Juridikisht ndërmjetësimi është një proçes që synon të ndihmojë palët e 
konfliktuara që të gjejnë një zgjidhje të pranueshme për to dhe realizimin e një 
aktmarrëveshje, që të mos vijë në kundërshtim me ligjin. Çdo zgjidhje e gjetur 
nga palët me ndihmën e një ndërmjetësi mund të jetë origjinale dhe jo detyrimisht 
duhet të rregullohet shprehimisht në ligj, sepse ligji nuk mund të parashikojë të 
gjitha situatat konfliktuale që ndeshen në jetën e përditshme. Zgjidhje të tilla ku 
vetë ligji lejon që palët ta zgjidhin lirisht një alternativë të pëlqyeshme për të dy 
janë të shpeshta dhe të shumëllojta. Këto lloj zgjidhjesh duhet të synohen nga 
mediatorët për t’u përdorur në marrëveshjet për ndërmjetësim, sepse i ndihmojnë 
palët që të mbeten miq me njëri-tjetrin.

Bazuar në ligjin për ndërmjetësimin parimet ligjore mbi të cilat duhet të mbështetet 
veprimtaria ndërmjetësuese janë si më poshtë:

•	 Vullnetarizmi – që do të thotë se të dyja palët e përfshira në konflikt 

duhet të zgjedhin me vullnet të lirë pjesëmarrjen e tyre në një proces 
ndërmjetësimi. Pjesëmarrja e njërës palë dhe refuzimi i palës tjetër, do të 
thotë që proçesi i ndërmjetësimit nuk mund të realizohet;

•	 Pavarësia – që do të thotë, që të dyja palët e konfliktuara duhet të jenë 
të pavarura nga njëra tjetra, por në të njëjtën kohë edhe nga ndërmjetësi 
për marrjen e vendimeve të tyre dhe në gjetjen e zgjidhjes që plotëson më 
mirë interesat e tyre materiale dhe jomateriale;

•	 Paanshmëria – është një parim që i referohet sjelljes dhe qëndrimit të 
ndërmjetësit gjatë procesit të ndërmjetsëimit. Ndërmjetësi duhet të jetë 
i barabartë ndaj të dyja palëve, të flasë, të sillet dhe të komunikojë në 
mënyrë të njëjtë, pa krijuar përshtypjen se është duke mbajtur anën e njërës 
apo tjetrës palë. Në momentin që njëra nga palët mund të konstatojë se 
ndërmjetësi është i njëanshëm në qëndrimin dhe gjykimin e tij, atëherë ky 
i fundit duhet të tërhiqet nga procesi i ndërmjetësimit;

•	 Ligjshmëria – Ky parim i referohet zgjidhjes apo marrëveshjes së 
ndërmjetësimit të arritur prej palëve, si dhe mënyrës së kryerjes së 
proçedurave ndërmjetësuese. Palët duhet të kryejnë një ndërmjetësim 
brenda kufijve që i lejon ligji për ndërmjetësimin, si dhe të gjejnë një 
zgjidhje që të jetë e vlefshme përballë ligjit. Në të kundërt, nëse marrëveshja 
e arritur nga palët bie ndesh me ndonjë dispozitë ligjore, ajo do të shpallet 
e pavlefshme dhe nuk do të sjellë pasoja për palët. Eshtë ndërmjetësi që 
u lehtëson palëve gjetjen e një zgjidhje të pranueshme prej tyre, por në të 
njëjtën kohë edhe të pranueshme nga ligji.

•	 Konfidencialiteti – Ky parim është mjaft i rëndësishëm, sidomos kur kemi 
të bëjmë me konflikte penale dhe familjare, ku ka elementë të dukshëm 
të intimitetit dhe të jetës private të njerëzve. Gjatë një ndërmjetësimi, 
ku njëra nga palët është viktimë e një trafikimi, mund të dalin të dhëna 
të cilat janë në interes të të gjithë pjesëmarrësve që të mbetet dhe të 
mbahen konflidenciale. Ruajtja e konfidencialitetit është një detyrë ligjore 
që rëndon mbi ndërmjetësin dhe mbi qendrën e ndrëmjetësimit. Ligji 
shpjegon se ndërmjetësi nuk është i detyruar të dalë si dëshmitar në një 
proces gjyqësor penal ose civil për të dëshmuar lidhur me të dhënat që 
ka marrë gjatë një proçesi ndërmjetësimi, edhe sikur këto t’i referohen 
një vepre penale. Kjo do të thotë, se konfidencialiteti është një parim 

shumë i rëndësishën që shkon në favor të viktimës dhe të shkaktuesit të 
veprës penale. Ky parim duhet t’iu thuhet palëve që në fillim të procesit 
të ndërmjetësimit, me qëllim që ato të ndihen të sigurta dhe të qeta për 
shpjegimet që do të japin.

•	 Të edukuarit nëpërmjet proçesit – Proçesi i ndërmjetësimit duhet të 
synojë drejt edukimit të palëve të përfshira në konflikt, me sjelljen e duhur 
për të komunikuar me njëri tjetrin, me radhë e në mënyrë të qetë. Që në 
fillim të proçesit, ndërmjetësi i njeh palët me rregullat se si duhet të flasin, 
se si duhet t’i drejtojnë pyetjet, me rregullat për respektimin e kohës dhe të 
proçesit, e të tjera. Ndërmjetësimi duhet të synojë t’i shndërrojë palët në 
njerëz të qytetëruar dhe të shërbejë si një lloj shkolle për to. Të edukuarit 
nëpërmjet një sjellje paqësore, gjuhe e gjestesh të qytetëruara, përdorimi 
i fjalorit të përshtatshëm dhe i rregullave elementare të edukatës qytetare, 
duhet të jenë rregulla përmes të cilave ndërmjetësimi gjen gjuhën e 
përbashkët të interesave të palëve drejt arritjes së një marrëveshje.

•	 Kostoja e ulët – Proçesi i ndërmjetësimit mund të jetë pjesë e një shërbimi 
fitimprurës ose jofitimprurës. Praktika ka treguar se ndërmjetësimi pa 
shpërblim është më i suksesshëm se sa ai me shpërblim. Gjithsesi, ligji 
për ndërmjetësim lejon që ndërmjetësimi të realizohet në të dyja format. 
Ajo që është e rëndësishme për t’u theksuar lidhur me këtë parim është 
se, edhe në rastet kur ndërmjetësimi realizohet me pagesë, pagesa ka një 
karakter simbolik dhe është shumë më e ulët sesa kostoja e të njëjtit proçes 
të realizuar nga avokatët në zgjidhjen gyqësore të konfliktit.

•	 “Të dyja palët janë fituese” – Parimi më i rëndësishëm i gjithë procesit 
të ndërmjetësimit dhe që e bën këtë alternativë të dallojë nga të gjitha 
rrugët e tjera të zjgidhjes së konflikteve, është pikërisht fakti, që palët pas 
proçesit të ndërmjetësimit dalin të dyja fituese. Në qoftë se në gjykatë 
dhe në arbitrazh, njëra palë humbet dhe tjetra fiton, në ndërmjetësim nuk 
ndodh kështu, për faktin e thjeshtë se konflikti zjgidhet me pajtim dhe 
me marrëveshje, ku secila nga palët kujdeset që të realizojë interesat e veta 
materiale dhe shpirtërore e psikologjike.

Të gjitha parimet që përmendëm më sipër duhet të respektohen me korrektësi, 
si nga palët e konfliktuara, ashtu edhe nga ndërmjetësi, sepse në të kundërt, 
proçesi i ndrëmjetësimit nuk do të quhet i ligjshëm dhe, si rezultat, do të jetë i 

pavlefshëm.

4. Roli i ndërmjetësit në proces dhe kushtet ligjore për tu bërë ndërmjetës

Ndërmjetësi është aktori më i rëndësishëm në procesin e ndërmjetësimit, aq 
sa themi se prezenca e këtij personi të tretë në pozicionin midis dy palëve të 
konfliktuara, i jep emrin dhe kuptimin gjithë procesit të ndërmjetësimit. 
Procesi i ndërmjetësimit mund të kryhet si shërbim nga:

a. organizata jofitmiprurëse të organizuar si qendra, shoqata apo 
fondacione;

b. shoqëri tregtare;
c. persona fizikë.  

Pavarësisht nga forma e organizimit të tij, subjekti që ofron shërbimin e 
ndërmjetësimit, duhet të depozitojë emrin e tij dhe dokumentacionin e nevojshëm 
në Ministrinë e Drejtësisë, si dhe të depozitojë listën e ndërmjetësve që punojnë 
pranë tij. Ndërmjetësit kanë si detyrim ligjor që të trainohen në nivele bazike dhe 
të avancuara me njohuritë e nevojshme bashkëkohore, për të përballuar kryerjen e 
shërbimit në nivele profesionale dhe ligjore. Detyrimi për trainimin e ndërmjetësve 
rëndon subjektin pranë të cilit ata ushtrojnë aktivitetin e tyre.

Që një person fizik të punojë si ndërmjetës, ligji parashikon disa kritere të 
detyrueshme, si më poshtë:

•	 të jetë mbi �� vjec;
•	 të jetë me arsim të lartë, pavarësisht nga lloji. Kjo do të thotë që ndërmjetësi 

nuk duhet të jetë detyrimisht jurist;
•	 të ketë një figurë morale të përshtashme��
•	 të jetë i padënuar për një vepër penale të kryer me dashje;
•	 të përfaqësojë një figurë publike që të ketë një emër të mirë në komunitetin 

ku jeton e punon.

Proçesi i ndërmjetësimit mund të realizohet me një apo më shumë ndërmjetësa. 
Zakonisht praktikohet ndërmjetësimi me një ndërmjetës dhe palët kanë të drejtë të 
zgjedhin nga lista që iu ofrohet ndërmjetësin që preferojnë, por në rast se ato nuk 
bien dakort për të njëjtin ndërmjetës, ligji u njeh mundësinë që secila nga palët të 
zgjedhë një ndërmjetës dhe proçesi i ndërmjetësimit të realizohet nga dy ndërmjetësa. 
Megjithatë, ka raste kur palët mund të kërkojnë edhe më shumë se dy ndërmjetësa.

Ka raste kur ndërmjetësi tërhiqet nga proçesi pasi ky ka filluar. Kjo ndodh atëherë 
kur ka:

•	 rrethana që mund të “tundojnë“ ndërmjetësin  në cënimin e pavarësisë 
dhe të paanësisë në drejtimin të proçesit

•	 ka njohje me njërën palë në proçes;
•	 ka interesa direkte ose indirekte në zgjidhjen e çështjes.

Nëse ndodhemi para ndonjërës nga situatat e mësipërme, ndërmjetësi do 
të ndërrohet me një tjetër sipas rregullave për zgjedhjen e ndërmjetësit që u 
parashtruan më lart.

5. Aktmarrëveshja për pajtim, rëndësia dhe forma e saj

Akti finalizues i një proçesi ndërmjetësimi është arritja e marrëveshjes së pajtimit 
midis palëve të konfliktuara. Duke u mbështetur në ligjjin “Për ndërmjetësmin”: 
“Aktmarrëveshja përmban detyrimet dhe kushtet, që palët i venë njëra-tjetrës, 
mënyrën dhe afatin e përmbushjes së tyre, nënshkrimin e palëve dhe atë të 
ndërmjetësit.

Aktmarrëveshja lidhet ndërmjet palëve me shkrim, me përjashtim të rasteve kur 
nuk është e domosdoshme për vetë natyrën e mosmarrëveshjes. Çdo konflikt që 
zgjidhet me pajtim, përfundon me sukses, atëherë kur palët pranojnë kushtet e 
njëra-tjetrës dhe hartojnë një aktmarrëveshje pajtimi. Në përmbajtje të saj duhet 
të jepen identitetet e palëve të konfliktuara, data dhe vendi i ndërmjetësimit, lloji 
i konfliktit dhe natyra e tij, pretendimet e palëve për shkaqet e konfliktit dhe 
rrugëzgjidhjet ose kushtet që ato i venë njëra-tjetrës për të dalë nga konflikti, 
zgjidhja e arritur dhe nënshkrimet e palëve dhe i ndërmjetësit.

Kur bazë e konflikteve janë fyerja, shpifja, rrahja, plagosja, trafikimi, vrasja, etj, 
pra kryesisht për konfliktet penale, ose në konflikte familjare jopasurore, kur 
familjarët janë grindur për një konflikt social, aktmarrëveshja e bërë nga palët 
para ndërmjetësit, është gojore.
 Aktmarrëveshja gojore, konsiston në:
 - kërkimin e faljes,
 - kryerjen e vizitave të ndërsjellta në shtëpi dhe organizimin
              e festave famljare,
 - pagimin e shpenzimeve të mjekimit të të dëmtuarit, vizitë në spital
              të të dëmtuarit,  
              (për rastet e plagosjeve të lehta).

 - heqjen dorë nga ndjekja penale nga ana e palës së dëmtuar, e të tjera.
Mund të ndodhë që palët të zgjedhin edhe elementë nga tradita për zgjidhjet 
gojore të konfliteve, si për shembull, konflikti zgjidhet me anë të bërjes së besës, 
dhënies së besës, e të tjera.

Në konfliktet me natyrë pasurore në përgjithësi, që lidhen me dëmshpërblimet 
dhe kompensimet në të holla, aktmarrëveshja duhet të bëhet me shkresë. 
Aktmarrëveshja shkresore duhet të ketë të shprehura qartë të gjitha kushtet që 
palët i venë njëra-tjetrës dhe aktmarrëveshja mund të parashikojë edhe afate për 
përmbushjen e detyrimeve dhe kushteve që palët i kanë venë njëra-tjetrës. Në këto 
raste ndërmjetësi, pasi të skadojë afati, duhet të verifikojë edhe fatin e realizimit 
të saj.

Sipas ligjit të ndërmjetësimit, aktmarrëveshja hartohet në tri kopje, një për 
secilën palë dhe një kopje depozitohet nga ndërmjetësi në organizatën, së cilës i 
përket. Organizata është e detyruar të ruajë dhe të administrojë aktmarrëveshjen 
dhe dokumentacionin në lidhje me të. Në këtë ligj jepen disa rregulla të anës 
formale, të cilat janë të rëndësishme për provueshmërinë e realizimit të proçesit 
të ndërmjetësimit dhe për evidentimin e rasteve të zgjidhura nga ana e organizatës 
joqeveritare. Formalizmi i mësipërm ka rëndësinë e tij, sepse mbajtja, depozitimi 
dhe skedimi i çdo marrëveshje të arritur midis të konfliktuarve ka vlerën e provës 
për proçese të ardhshme. Depozitimi dhe ruajtja e kopjes së aktmarrëveshjes 
dhe e dokumentacionit të paraqitur nga palët, është një nga detyrimet e subjektit 
që organizon shërbimin e ndërmjetësimit, në mënyrë që të ruhet fshehtesia e 
të dhënave që kanë dalë gjatë ndërmjetësimin. Materialet e grumbulluara gjatë 
ndërmjetësimit nuk mund të dalin jashtë ambjenteve ku i depoziton organizata, 
perveç rasteve kur palët janë të interesuara dhe e kërkojnë vetë një gjë të tillë.

6. Fuqia juridike e aktmarrëveshjes dhe zbatimi vullnetar i saj

Ligji për ndërmjetësimin, parashikon se: “Aktmarrëveshja zbatohet vullnetarisht 
nga palët, sipas përmbajtjes së saj, në të kundërt palët kanë të drejtë të kërkojnë 
zbatimin e saj, në përputhje me rregullat e parashikuara në këtë ligj.”

Nga praktika e rasteve të zgjidhuar me ndërmjetësim nga Fondacioni “Për 
zgjidhjen e konflikteve dhe pajtimin e mosmarrëveshjeve”, është konstatuar se 
aktmarrëveshja e nënshkruar nga palët nuk është shkelur më pas nga ana e tyre, 
pra rastet e ndërmjetësuara na rezultojnë të sukseshme. Megjithatë, kjo nuk do të 
thotë që ndërmjetësimi është absolutisht i suksesshëm. Për këtë arsye, ligjvënësi 

ka parashikuar që zgjidhja me ndërmjetësim është një alternativë që i takon palëve 
ta zgjedhin dhe ta zbatojnë. Por ajo nuk është e detyrueshme për t’u përmbushur. 
Kështu që, në një rast të kundërt, palët janë të lira t’i drejtohen gjykatës apo një 
organi tjetër kompetent për të kërkuar forcën e trye shtrënguese për zgjidhjen e 
konfliktit.

Aktmarrëveshja është me të vërtetë një akt i rëndësishëm që përcakton fatin 
e konfliktit dhe fatin e marrëdhënieve midis palëve. Megjithatë, ajo nuk duhet 
të hiperbolizohet si qëllim në vetvete në punën ndërmjetësuese, sepse një 
aktmarrëveshje e shkelur, ose përpilimi i një akt marrëveshje të pavlefshme mundet 
që të sjellë pasoja akoma më të rënda, sesa ato të shkatuara para ndërmjetësimit. 
Ligji për ndëmjetësimin ka parashikuar edhe rastet ligjore kur aktmarrëveshja e 
arritur midis palëve me ndihmën e ndërmjetësit mund të shpallet e pavlefshme.

Kështu, “Gjykata ose prokuroria mund ta konsiderojnë të pavlefshme marrëveshjen 
e arritur me ndërmjetësim, kur konkludojnë se nuk pasqyron vullnetin e palëve në 
konflikt, kur janë cënuar rëndë të drejtat dhe interesat e tyre, ose kur zhdëmtimi 
është haptazi në disproporcion me dëmin e shkaktuar.” Ligji na jep edhe rastet kur 
aktmarrëveshja është e pavlefshme dhe mund të shpallet si e tillë nga gjykata. 
 Këto raste janë:

a. Kur nuk pasqyron vullnetin e palëve. Kjo do të thotë kur palët e kanë 
nënshkruar atë në kushtet e mashtrimit, të lajthimit, të kanosjes, të 
dhunës fizike e psikike, e të tjera��

b. Kur janë cënuar rëndë të drejtat ose interesat e tyre. Kjo do të thotë 
ku nënshkruhet një aktmarrëveshje që ka karakter të njëanshëm, që 
mbron interesat vetëm të njërës palë në dëm të palës tjetër;

c. Kur shpërblimi i dëmit është në disproporcion me dëmin e shkaktuar. 
Me këtë rast do të kuptojmë që dëmi është tepër i madh krahasuar 
me shumën që është rënë dakort në marrëveshje për t’u paguar si 
shpërblim dëmi. Shkalla e disproporcionit do të çmohet rast pas rasti 
nga gjykata. (Për shembull kur parqiten në raportet 1 me 2, ose është 
më e vogël se gjysma e dëmit faktik).

Ligji parashikon rastet kur aktmarrëveshja mund të shpallet e pavlefshme nga 
gjykata ose prokuroria, si dhe rastet kur ndërmjetësimi si proçes (përfshirë edhe 
aktmarrëveshjen e arritur prej tij), është absolutisht i pavlefshëm. Kështu, zgjidhja 
e mosmarrëveshjeve me ndërmjetësim, në kuptimin e këtij ligji, është e pavlefshme 
në rastet si vijon:

a. Realizohet nga persona, që nuk janë ndërmjetës ose nuk duhet të jenë 
të tillë sipas këtij ligji. Për këtë arsye çdo OJQ duhet të përkujdeset që 
pranë çdo gjykate të shkallës së parë të depozitohet lista me emrat e 
personave që aktivizohen prej saj si ndërmjetës;

b. Mosmarrëveshja, sipas ligjit, duhet zgjidhur vetëm në rrugë gjyqësore. 
Pra është gjykata ose ndonjë organ tjetër administartiv në kompetencën 
e të cilit ligji lë zgjidhjen e konfliktit në fjalë��

c. Përmban detyrime të vlerësueshme në të holla dhe nuk formulohet 
me shkrim;

d. Përmban detyrime për subjekte, që nuk kanë marrë pjesë në 
ndërmjetësim;

e. Ka simulim dhe, për konfliktin real ka shkaqe pavlefshmërie.
Pavlefshmëria e marrëveshjes së ndërmjetësimit, sipas këtij ligji, nuk i pengon 
palët në konflikt që të realizojnë marrëveshjen e arritur, duke ushtruar të drejtat, 
që gëzojnë në ligje të tjera.
 
7. Trajtimi i aktmarrëveshjes si një pjesë e procedurës për ndërmjetësim
 
Duhet të kihet parasysh që puna e ndërmjetësit nuk është një punë e lehtë. Zgjidhja 
e një konflikti me pajtim kërkon jo vetëm kohë dhe mund, por edhe energji dhe 
përkushtim. Për këtë arsye, ndërmjetësimi nuk duhet të mendohet si një proçes që 
i bën palët e konfliktuara mike me njëra-tjetrën sapo ato ulen në tavolinë.
 
Ndërmjetësimi mund të kërkojë seanca të tëra para se të japë rezultatet e tij 
pozitive.  Ndërmjetësi duhet të jetë i përgatitur dhe i duruar të punojë me palët 
individualisht ose bashkarisht, drejtpërdrejt ose në mënyrë të tërthortë duke 
aktivizuar edhe persona të tretë që mund të jenë me reputacion dhe që gëzojnë 
besimin e palëve në një rast konkret ndërmjetësimi.

Megjithëse për të arritur në një ndërmjetësim duhet të bëhen përpjekje të 
vazhdueshme, përsëri proçesi nuk mund të zgjasë pafundësisht. Kur ndërmjetësimi 
është vënë në lëvizje me kërkesën e njërës ose të dyja palëve, atëherë proçedurat 
ndërmjetësuese do të vazhdojnë për aq kohë sa e çmon ndërmjetësi të arsyeshme, 
ose për aq kohë sa palët shfaqin vullnetin e tyre për të vazhduar ndërmjetësimi. 
Në raste të tilla nuk ka kufij të prerë. Ka konflikte për pajtime të rasteve të 
gjakmarrjeve që kanë zgjatur me muaj të tërë dhe kanë qenë të suksesshëm sepse 
kanë përfunduar me pajtim. Por ka edhe raste të tjera kur konflikti duket me disa 
seanca që nuk mund të ketë sukses, sepse palët nuk arrijnë ta gjejnë absolutisht 
gjuhën e përbashkët. Në rastet e mësipërme është mediatori që duhet të përcaktojë 

kohën që duhet të vihet në dispozicion të palëve për ndërmjetësim, ose numrin e 
seancave të nevojshme rast pas rasti.

Një situatë krejt tjetër paraqitet në rastin kur konflikti vjen në qendrën e 
ndërmjetësimit nga gjykata, prokuroia apo policia. Në këto raste ligji “Për 
ndërmjetësimin”, parashikon një afat ligjor brenda të cilit duhet të tentohet 
nga ndërmjetësi për pajtim. Në të kundërt, rasti konsiderohet i papajtuar ose i 
pazgjidhur. Më konkretisht ligji parashikon se: “Ndërmjetësi, brenda 45 ditëve nga 
data që i është dërguar çështja nga gjykata ose prokuroria, njofton ato për zgjidhjen 
ose jo të mosmarrëveshjes duke dërguar edhe aktet përkatëse. Në rastin kur është 
zgjidhur çështja me anë të ndërmjetësimit, organet gjyqësore e të prokurorisë 
vendosin pushimin e çështjes, penale a civile, ose refuzimin e fillimit të procedimit 
penal, si dhe bëjnë shënimet në rregjistrat përkatës, përveç rasteve kur konkludohet 
ose konstatohet pavlefshmëri. Zgjidhja e mosmarrëveshjeve me ndërmjetësim, në 
të cilat parashikohen detyrime në të holla, dorëzime sendesh, ose në kryerjen e 
shërbimeve të vlerësueshme, e dokumentuar me shkrim, mund të kundërshtohet 
brenda 10 ditëve në organin kompetent, në të kundërt aktmarrëveshja përbën një 
titull ekzekutiv, në bazë të nenit 510 të Kodit të Procedurës Civile.

Kur bëhet kundërshtim, gjykata apo prokuroria marrin në konsideratë mënyrën 
e zgjidhjes me ndërmjetësim, por nuk kanë pengesë ligjore për zgjidhje tjetër në 
përputhje me ligjin.

Së pari, ligji përcakton afatin ligjor të mundshëm brenda të cilit mosmarrëveshja 
duhet të zgjidhet. Ky afat është �� ditë. Me kalimin e tij të gjitha materialet 
duhet të kthehen në gjykatë apo prokurori. Mënyra që ka përdorur ligjvënësi për 
parashikimin e këtij afati është urdhëruese. Pra, nuk lejohen zgjatje të afatit apo 
vonesa përtej tij nga ana e ndërmjetësit.

Së dyti, në qoftë se ndodh që ndërmjetësi është i suksesshëm në seancat e tij, por 
ende nuk e ka arritur akt-marrëveshjen e shkruar, atëherë ai duhet të kontaktojë 
me gjyqtarin ose prokurorin për të përcaktuar bashkarisht ecurinë e proçesit 
ligjor. Rezultatet e ndërmjetësimit të sukseshshëm i dërgohen përsëri organit që 
e ka sjellë çështjen për ndërmjetësim, në mënyrë që ato të vendosin pushimin e 
çështjes penale apo cilvile dhe të bëjnë shënimet përkatëse.

Së treti, neni 24 parashikon një element tepër të rëndësishëm që lidhet drejtpërdrejtë 
me mbrojtjen e interesave të palëve të konfliktuara. Kur aktmarrëveshja është e 
tillë që nga natyra bëhet shkresore, atëherë palët janë të lira ta kundërshtojnë atë 

për shkak se nuk janë më dakort brenda një afati �0 ditor para organit kompetent. 
E drejta e tërheqjes në këtë rast është shprehje e mbrojtjes së shfaqjes së lirë të 
vullnetit të palëve, të cilat mund të jenë ndikuar nga arsye psikologjike, sociale, 
familjare, e të tjera dhe kanë nënshkruar një aktmarrëveshje ku  interesat e tyre 
janë dëmtuar. Lind pyetja: Cili është organi kompetent para të cilit mund të bëhet 
kundërshtimi i aktmarrëveshjes brenda �0 ditëve nga nënshkrimi i saj? Në qoftë 
se dokumentat janë ende në qendrën e ndërmjetësimit, atëherë aktmarrëveshja do 
të kundërshtohet para ndërmjetësit që ka bërë ndërmjetësimin, ose kundërshtimi 
do të paraqitet në qendrën e ndërmjetësimit pranë të cilës punon ndërmjetësi që 
ka kryer ndërmjetësimin. Në qoftë se ndërmjetësi ia ka përcjellë dokumentacionin 
e çështjes gjykatës apo prokurorisë, atëherë kundërshtimi do të bëhet pranë këtyre 
organeve.

Së katërti, në ligj jepet nga ligjvënësi edhe fuqia juridike e aktmarrëveshjes, 
duke e konsideruar atë titull ekzekutiv. Me fjalë të tjera, aktmarrëveshja gëzon 
fuqinë e një prove shkresore, të një kontrate të detyrueshme për t’u përmbushur 
nga palët, brenda kufijve që trajtuam më sipër. Parashikimi nga ligjvënësi i 
aktmarrëveshjes si një titull ekzekutiv, e shton rëndësinë e saj në veçanti, por në të 
njëtjën kohë shton edhe rëndësinë e vetë proçesit të ndërmjetësimit. Pavarësisht 
se ndërmjetësimi kryhet jashtë dyerve të organeve të drejtësisë, jashtë dyerve të 
organeve të administratës shtetërore, përsëri ai ka jo vetëm solemnitetin e tij si 
proçes të përcaktuar me ligj, por ka edhe fuqinë e tij juridike, deri në momenti që 
nuk preferohet nga ana e palëve një zgjidhje gjyqësore e konfliktit.

Së pesti, në ligj njihet e drejta e palëve në konflikt, që nëse nuk janë dakort me 
aktmarrëveshjen, u ndërrohet mendja, ndryshojnë interesat dhe raportet e tyre, 
etj, ato kanë të drejtë t’i drejtohen organit të drejtësisë për të zgjidhur konfliktin 
në rrugë gjyqësore. Gjykata duhet ta marrë në konsideratë aktmarrëveshjen si 
provë, si titull ekzekutiv, por ajo do ta çmojë atë në raport edhe me provat e 
tjera të paraqitura në gjykim dhe nuk është e detyruar që në vendimin e saj të 
mbështesë zgjidhjen e dhënë në aktmarrëveshje, sepse ka të drejtë të vendosë 
edhe ndryshe. Proçesi i ndërmjetësimit ka proçeduarën e tij, megjithatë ai mbetet 
edhe pjesë e proçedurës civile dhe penale. Asgjë nuk e pengon një gjyqtar apo 
prokuror që të ndërmjetësojë në sencat përgatitore ose gjatë procesit të hetimit 
palët e konfliktuara pa ia dërguar çështjen ndërmjetësit. Zgjidhja me pajtim që i 
bën ligjvënësi konflikteve dhe mosmarrëveshjeve është një mundësi më shumë 
e realizuar nga persona që janë vullnetarë në proçesin e pajtimit. Emërimi apo 
caktimi i ndërmjetësve është një mundësi më shumë për të lehtësuar gjykatat dhe 
prokuroritë në punën e tyre, është një shkurtim i kohës për të gjithë pjesëmarrësit 

dha nga ana tjetër është një mundësi që palët të dalin të gjitha të fituara.
      

Ndërmjetësimi si Proçes Praktik në Zgjidhjen 
e Konflikteve dhe Mosmarrëveshjeve 

Nga Av. Sokol Lekaj 

Hyrje

Ndërmjetësimi është një nga mënyrat e zgjidhjes së një konflikti a mosmarrëveshjeje 
me ndihmën e një personi të tretë apo një grupi personash. Natyrshëm lind 
pyetja se kush mund të jetë ndërmjetës. Realisht, ndërmjetësin, në kuptimin e 
thjeshtë të fjalës, e gjen kudo. Ai mund të jetë shoku yt, kolegu, Trajneri, eprori 
apo vartësi, mund të jete gjyshi, babai madje edhe djali apo nipi yt e shumë e 
shumë të tjerë që në situata të ndryshme, fare natyrshëm mund të ndërhyjnë 
për zgjidhjen e një konflikti, që lind në punë, në shkollë apo kudo në jetën e 
përditshme. 

Në këtë kuadër ndërmjetësimin mund ta klasifikojmë në dy forma: 
•	 Ndërmjetësimin e rastësishëm
•	 Ndërmjetësimin profesional 

Ndërmjetësimi i rastësishëm është mjaft i nevojshëm dhe i domosdoshem. Ky 
lloj ndërmjetësimi i jep zgjidhje disa situatave emergjente, që nëse nuk do të 
kenë ndërhyrjen e të tretëve, mund të zgjerohen në pasoja nga më të ndryshmet. 
Të gjithë jemi dëshmitarë se sa e rëndësishme është ndërhyrja e personave të 
tretë gjatë grindjeve momentale, pasi kemi mësuar mjaft ngjarje të hidhura të 
cilat kanë përfunduar me pasoja tragjike dhe që do të mund të eleminoheshin 
nëse dikush do të bënte rolin e ndërmjetësit.  Megjithatë, në një farë mase, ky 
proçes nuk do të kishte vlerat e një ndërmjetësimi të mirfilltë profesional, pasi 
do ti mungonin disa nga elementët kryesorë të tij. Një konflikt, edhe pse mund 
të ndalohet për momentin, ai vazhdon të përbëjë rrezik akoma më të madh në të 
ardhmen dhe kështu duhet patjetër që të parandalohet dhe të zgjidhet. Në këto 
situata është emergjente ndërhyrja e një ndërmjetësi të kualifikuar, i cili do të 
duhet të menazhojë konfliktin për zgjidhjen e tij. 

Ndërmjetësimi në kuptimin profesional do të kërkonte disa elementë kryesorë: 
�. Zgjedhja apo pranimi me vullnetin e palëve të ndërmjetësit. 
�. Pranimi i zhvillimit të një seance ndërmjetësuese. 
3. Zgjidhja e konfliktit. 
�. Pajtimi i palëve. 
�. Nënshkrimi i një aktmarrëveshje kur ajo është e nevojshme. 

Ushtrime/ Rast: A. është nga një fshat i largët i rrethit të Vlorës dhe është �� 
vjec. Ajo vjen nga një familje numerike me prindër të divorcuar dhe të rimartuar, 
të cilët e detyrojnë të martohet në moshën �� vjecare me mblesëri. Ajo ka dy 
fëmijë të cilët jetojnë me të shoqin, nga i cili u divorcua mbas tre vjetësh. E 
ndodhur në kushte shumë të vështira ekonomike kërkon ndihmë nga një i afërm 
i cili e përdhunon dhe e shet në moshën ��-vjecare. Ajo u përdor dhe keqtrajtua 
përreth 6 vjetësh në Itali, derisa gjen mënyrën dhe forcën për tu kthyer në shtëpi, 
ku prinderit e përbuzën dhe nuk e mbështetën. Tani jeton në strehëz dhe po 
mundohet të ndërtojë një jetë normale.

Cilat janë mënyrat e ndërmjetësimit në këtë rast? Si ndryshon ndërmjetësimi 
i rastësishëm dhe ai profesional, dhe ku qëndrojnë avantazhet e njërit mbi 
tjetrin?

Ndërmjetësimi gjyqsor dhe jashtëgjyqësor  

Ndërmjetësimi është i parashikuar edhe në gjyqësor dhe prokurori. Në kodet 
e proçedurave Civile dhe Penale, ndërmjetësimi është cilësuar si një detyrë e 
gjyqtarëve apo edhe e prokurorëve, por në të gjitha këto  është bërë fare pak herë 
duke u mjaftuar me shprehjen e cilësuar .. “Duhet të bëjë të gjitha përpjekjet”… 
Realisht instituti i ndërmjetësimit në organet e drejtësisë është i njohur, por ai 
ende nuk funksionon. Kështu, nga  statistikat e ministrisë së drejtësisë gjatë 
studimeve të dosjeve të gjykatave është vënë re një numër fare i vogël i çështjeve 
të zgjidhura me pajtim, por megjithatë edhe në këtë drejtim po punohet.   

Ja disa nga përcaktimet për ndërmjetësimin në legjislacioni shqiptar:   

Kodi i Procedurës Civile, Neni 25: “Është detyrë e gjykatës që të bëjë përpjekje 

për të pajtuar palët në mosmarrëveshje”. Në nenin 171, thuhet se: “Gjyqtari, gjatë 
veprimeve përgatitore, bën të gjitha përpjekjet për të zgjidhur  mosmarrëveshjen 
me pajtim, kur e lejon natyra e çështjes”. Përpjekjet për pajtim mund të përsëriten 
në çdo fazë të hetimit gjyqësor. 

Neni 134, Kodi i Familjes, thuhet se: “Në shqyrtimin e padisë për shkurorëzim, 
gjykata cakton një seancë pajtimi, ku duhet të paraqiten vetë bashkëshortët. 
Gjyqtari mund ti dëgjojë  ata veçmas  dhe më pas bashkarisht, pa praninë e 
përfaqësuesve”. 

Në kodin e Procedurës Penale, në nenin 338, thuhet se: “Në rastin e veprave 
që ndiqen me kërkesën e të dëmtuarit akuzues, gjykata thërret palët dhe u bën 
thirrje për pajtim, nëse kërkesa pranohet, gjykata vendos pushimin e çështjes”. 
“Në rastin e veprave që ndiqen me kërkesën e të dëmtuarit akuzues, gjykata 
thërret të dëmtuarin dhe atë kundër të cilit është bërë kërkesa për gjykim dhe u 
propozon zgjidhjen e çështjes me pajtim. Nëqoftëse i dëmtuari e tërheq kërkesën 
dhe ai që akuzohet e pranon tërheqjen, gjykata vendos pushimin e çështjes. Në 
të kundërtën, ajo cakton datën e seancës dhe u bën të njohur atyre si mund të 
ndihmohen nga mbrojtës”. Për veprat penale të treguara në nenin ��� të Kodit 
të Procedurës Penale, ndryshuar me ligjin nr.8813, datë 13.06.2002, ankimi është 
kusht për nisjen e proçedimit penal dhe mund të tërhiqet në çdo fazë të tij. Kur 
palët - i dëmtuari dhe i akuzuari, deklarojnë se kërkojnë të pajtohen në qëndrën e 
ndërmjetësimit, atëherë çështja i dërgohet kësaj për veprim ose ndërmjetësuesit, 
të cilët proçedojnë në bazë të ligjit nr. 9090, datë 26.06.2003, “Për ndërmjetësimin 
e mosmarrëveshjeve”

Teknikat e ndërmjetësimit 

Për të qartësuar proçedurat dhe teknikat e zgjidhjes së konfliktit, do ti referohemi 
një rasti konkret të zgjidhur nga një mediator i një qendre ndërmjetësimi, në 
kuadër të Fondacionit “Zgjidhja e konflikteve dhe Pajtimi i Mosmarrëveshjeve” 

Shëmbuj konfliktesh 

Një djalë �� vjec kishte disa kohë që kishte një lidhje dashurore me një vajzë 
�� vjeçare. Këtë lidhje e kishte marrë vesh familja e vajzës dhe duke mos qënë 
dakort që kjo lidhje të vazhdonte, e kishte ndaluar kategorikisht vajzën që të 

takohej me djalin. Në këto kushte, djali nuk mund ta pranonte këtë pengesë 
të prindërve të të dashurës së tij dhe realizon, me ndihmën e disa miqve të tij, 
“Rrëmbimin” e vajzës. Pasi arrin ta nxjerrë nga shtëpia, ai e çon tek një i afërt i 
tij, duke i çuar fjalë familjes së vajzës, se ajo ishte shëndoshë e mirë dhe se nuk 
do të kthehej më në shtëpi, dhe se këtë veprim e kishte bërë me ndërgjegjen e saj 
të plotë. Mbas këtij fakti familjarët e vajzës revoltohen dhe vendosin që të bëjnë 
të pamundurën për të risjellë vajzën në shtëpi dhe ç’është më e rëndësishmja, për 
të rivënë në vend nderin e humbur të familjes. Fillimisht shkojnë në familjen e 
djalit dhe kërkojnë me ultimatum që brënda �� orëve të kthehej vajza në shtëpi. 
Familja e djalit i përgjigjet se nuk kishte asnjë lloj informacioni dhe se nuk mund 
ta plotësonin kërkesën e tyre pasi nuk kishin mundësi dhe nuk kishin kontakte 
me djalin. Familjarët e vajzës ikin të revoltuar duke kërcënuar se kjo punë nuk 
ngelej me kaq. Në këtë situatë familjarët e djalit kërkojnë ndihmën e ndërmjetësit, 
që ishte një person i njohur i familjes. 

Për të sqaruar më konkretisht se çfarë hapash do të ndjekë ndërmjetësi gjatë 
zhvillimit të proçesit ndërmjetësues do të duhet ti referohemi një skeme të 
përgjithshme. Siç e dimë të gjithë, në fare pak raste mund të ndodhi që në konflikt 
të jenë përfshirë vetëm dy persona dhe në një të ardhme ata negociojnë dhe e 
zgjidhin konfliktin mes njëri tjetrit. Kryesisht, ndodh që palët të përfshijnë në 
konflikt edhe persona të tjerë. 

Cilët janë pjesëmarrësit e mundshëm në një konflikt. 

- Pala e parë 
- Pala e dytë 
- Mbështetësit e palës së parë 

a. Pozitiv 
b. Negativ 

- Mbështetësit e palës së dytë 
a. Pozitiv 
b.   Negativ

- Ndërmjetësi 
- Një person me autoritet (ose me shumë)  
- Komuniteti 
- Organe te institucioneve shtetërore

Ushtrim: Cilët janë pjesëmarrësit e mundshëm në kete konflikt, dhe në përgjithësi 
në konflikte të kësaj natyre?

- Pala e parë/Pala e dytë/Mbështetësit pozitiv te palës së parë/Mbështetësit 
negativ te palës së parë/Mbështetësit pozitiv te palës së dytë/Mbështetësit 
negativ te palës së dytë/Ndërmjetësi/Një person me autoritet (ose me shumë)/

Komuniteti/Organe te institucioneve shtetërore
Hapat e ndërmjetësimit:

Pasi ndërmjetësi mori kërkesën për ndërmjetësimin e kësaj çështje përcaktoi një 
plan pune për të cilin do ti duhej të punonte. Sigurisht, çështja ishte e vështirë 
dhe kërkonte një impenjim të menjëherëshëm dhe profesional, pasi edhe pasojat 
nga moszgjidhja e këtij konflikti mund të ishin të paparashikuara. 

- Mbledhja e informacionit 
- Gjetja e personave që do të ndihmojnë në zgjidhje 
- Identifikimi i personave qe pengojnë proçesin ndërmjetësues  
- Takimi veçmas me të dyja  palët 
- Caktimi i një seance të mirfilltë ndërmjetësimi (caktimi i orarit, i vendit 

ku do të zhvillohet ndërmjetësimit, i pjesmarrësve qe do të marrin pjesë 
në ndërmjetësim etj) 

- Dëgjimi i ngjarjes nga të dyja palët 
- Propozimet e palëve 
- Sygjerimi i ndonjë zgjidhje të mundshme nga palët, vetëm në rastet kur 

ndërmjetësi sheh që palët janë fare pranë kësaj zgjidhje 
- Arritja e marrëveshjes  
- Pajtimi i palëve 

Ushtrim: Identifikoni hapat e ndërmjetësimit në këtë rast? Pse janë të 
rëndësishëm ato?

 -Mbledhja e informacionit/Gjetja e personave që do të ndihmojnë në zgjidhje/ 
Identifikimi i personave që pengojnë proçesin ndërmjetësues/Takimi veçmas 
me të dyja  palët/Caktimi i një seance të mirfilltë ndërmjetësimi (caktimi i orarit, 
i vendit ku do të zhvillohet ndërmjetësimit, i pjesmarrësve qe do të marrin 
pjesë në ndërmjetësim etj)/ Dëgjimi i ngjarjes nga të dyja palët/Propozimet e 
palëve/ Sygjerimi i ndonjë zgjidhje të mundshme nga palët, vetëm në rastet kur 
ndërmjetësi sheh që palët janë fare pranë kësaj zgjidhje/Arritja e marrëveshjes/
Pajtimi i palëve 

Zgjidhja e konfliktit apo pajtimi i palëve?  

Lind pyetja: Kush është më i rëndësishëm në një proçes ndërmjetësimi

  �.   Arritja e pajtimit mes palëve 
2. Zgjidhja e konfliktit  

Ndërmjetësi duhet të jetë në gjëndje të kuptojë se do të jetë një rast  i suksesshëm 
nëse do të mund ti realizojë të dyja së bashku, sigurisht jo gjithmonë kjo mund 
të arrihet, prandaj që ai duhet të jetë mjaft i kujdesshëm që ta drejtojë seancën 
ndërmjetësuese sipas orientimit të palëve. Ka mjaft raste kur palët arrijnë të 
zgjidhin konfliktin, por nuk duan një pajtim, nuk duan që në të ardhmen të kënë 
raportet që kanë pasur, para konfliktit. Ka edhe raste kur palët pajtohen mes 
tyre, por nuk mund ta zgjidhin konfliktin. Në këto raste, ata shpesh, bien dakort 
që konfliktin ta zgjidhi një institucion shtetëror apo një person me autoritet të 
pasdiskutueshëm mes palëve. 

BAZA E KONFLIKTIT

Konflikti i ngjan një modeli ishujsh në oqean. Po ti vështrosh në momentin e 
parë atyre u duket vetëm maja, sikur ata nuk kanë asnjë lidhje mes njëri tjetrit. 
Por, nëse do të vëresh me kujdes dhe të zhytesh në thellësinë e tyre, do të shohësh 
se ata e kanë bazën e përbashkët dhe janë të lidhur ngushtë njeri me tjetrin. 
Kështu mund të konceptohet edhe një konflikt. Duhet që konflikti të shihet si 
një bashkim interesash e nevojash mes palëve. Prandaj edhe ndërmjetësi duhet 
të bëjë përpjekjet e duhura për të identifikuar interesat dhe nevojat e palëve në 
konflikt. 

Mbledhja e informacionit

Dëgjimi i palëve  

Një nga elementët më të rëndësishëm gjatë proçesit të ndërmjetësimi është 
dëgjimi aktiv i palëve. Për ta bërë këtë fazë sa më efektive ndërmjetësi duhet të 
tregohet i vëmëndshëm dhe t’u transmetojë paleve se: 

•	 Po shfaq interes për çfarë po flitet 
•	 Po i dëgjon palët me respekt
•	 Shfaq dëshirë për ti kuptuar shpjegimet e tyre 
•	 Zbulon shkaqet që qëndrojnë në konflikt
•	 Qartëson keqkuptimet 
•	 Zbulon interesat e palëve 
•	 Zbulon se çfarë kanë të përbashkëta palët në konflikt
•	 Zbulon anët pozitive  dhe hapsirat mes të cilave ai mund të lëvizë 
•	 Nxit zbutjen e sjelljeve mes palëve 
•	 Zbulon gatishmërinë e palëve  për t’u marrë vesh

Natyrisht, i gjithë ky proçes do të kërkojë përqëndrim të madh, por nëse skema 
do të funksionojë  gjithë kjo do të shkojë mirë dhe palët do të fillojnë të merren 
vesh, atëherë frytet e punës do t’jua bëjnë më të lehtë lodhjen dhe përpjekjet për 
arritjen e marrëveshjes do të jenë më të suksesshme. 

Ushtrim: Duke u bazuar në regullat e ndërmjetesimit, dhe në bazat e komunikimit, 
identifiko se cfarë përfshin dëgjimi i palëve, dhe cfarë duhet të transmetojë 
ndërmjetësi:

-Po shfaq interes për çfarë po flitet/Po i dëgjon palët me respekt/Shfaq dëshirë 
për ti kuptuar shpjegimet e tyre/Zbulon shkaqet që qëndrojnë në konflikt/
Qartëson keqkuptimet/Zbulon interesat e palëve/Zbulon se çfarë kanë të 
përbashkëta palët në konflikt/Zbulon anët pozitive  dhe hapsirat mes të cilave 
ai mund të lëvizë/Nxit zbutjen e sjelljeve mes palëve/Zbulon gatishmërinë e 
palëve  për t’u marrë vesh

Ndërhyrjet e ndërmjetësit.  

Si rregull, nëse punët shkojnë mirë, detyra e ndërmjetësit është komode, por siç 
dihet në seancat ndërmjetësuse njerëzit vijnë të ngarkuar me emocione negative 
dhe në të shumtën e rasteve e konsiderojnë palën tjetër si fajtore. Fillojnë me 
fjalë të ashpra e herë herë kërcënuese, aq sa vënë në diskutim ecurinë e proçesit 
ndërmjetësues. Ndërmjetësi duhet të nxisë komunikimin, për të arritur si fillim që 
palët ta dëgjojnë njëri tjetrin, por kjo, sigurisht, kërkon një kujdes të veçantë, pasi 
ndonjëherë ajo mund të bëjë efektin e kundërt. Detyrimi kryesor i ndërmjetësit 
është që ta dominojë situatën që në fillimin e proçesit ndërmjetësues dhe që palët 
të krijojnë besimin e duhur tek ai, tek paanëshmëria e tij.  

Besueshmëria e ndërmjetësit
LLogaria e besueshmërisë 

•	 Duhet vetëm një minutë kohë për të bërë përshtypje të mira te palët, ndryshe 
pasojat  mund  të jenë negative. 

•	 Duhet të hiqni dorë në dy raste: 

Besueshmëria e ndërmjetësit 

LLogaria e besueshmërisë

 DEBIT     KREDIT  

-  - - - -  + + + + 

     -       + + + + 

      + + + + 

Duhet vetëm një minutë kohë për të bërë përshtypje të mira te palët, ndryshe pasojat  
mund  të jenë negative.  
Duhet të hiqni dorë në dy raste:  
- a. Kur palët nuk pranojnë të ndërmjetësohen
- b. Kur palët nuk ju pranojnë si ndërmjetës 

- a. Kur palët nuk pranojnë të ndërmjetësohen 
- b. Kur palët nuk ju pranojnë si ndërmjetës

Trajtimi i emocioneve

Ekspert Astrit Dauti 

Veprimtari 1. Inati

Të gjitha qëniet njerëzore përjetojnë emocione të ngjashme gjatë jetës së tyre: 
lumturi, inat, trishtim, ndjenjë fajësie ose krenarie. Megjithëse emocionet mund 
të jenë ngjashme, nuk mund të thuhet e njëjta gjë për formën e shprehjes së tyre 
të cilat janë të ndryshme në njerëz të ndryshëm. 

Format në të cilat ne komunikojmë ose shprehim ndjenjat tona varen nga shumë 
faktorë si për shembull nga ndryshimet në temperament, nga mënyrat se si jemi 
rritur, në gjini, nga normat kulturore që lidhen me kontrollin e shprehjes së 
emocioneve etj.

Shumë edukatorë të përfshirë në fushën e zgjidhjes së konflikteve besojnë se 
për fëmijën është e rëndësishme të njohë emocionet ose ndjenjat e tij dhe ato 
të të tjerëve, të mësojë t’i shprehë si duhet emocionet e tij dhe t’u përgjigjet në 
mënyrë të efektshme emocioneve të fuqishme të të tjerëve. Mënyra se si shprehen 
emocionet, veçanërisht ato që lidhen me inatin, mund të përshkallëzojnë ose 
të zbusin një konflikt. Nëse të rinjtë do të kenë aftësinë të diskutojnë me të 
tjerët ndjenjat e tyre dhe arsyen e tyre ata mund të gjejnë më shumë rrugë për 
të trajtuar dhe menaxhuar ndjenjat e tyre, përveç asaj të dhunës së cilës ata i 
drejtohen jo rrallë. 

Njohja, shprehja dhe menaxhimi i emocioneve është faktor i rëndësishëm edhe 
për pajtimin e palëve që mund të vijnë nga situata konfliktuale ose që janë objekt 
i paragjykimeve ose i inateve të së kaluarës. 

Çka thamë më sipër merr vlerë të shumëfishuar në rastet kur kemi të bëjmë me 
individë, fëmijë ose të rritur që janë ose kanë qenë objekt i situatave në të cilat 
ata janë ndierë të shfrytëzuar, të dhunuar, të përjashtuar, siç mund te jenë rastet 
e trafikimit, të abuzimit fizik ose seksual etj. Sjellja e tyre, në më të shumtën e 
rasteve bazohet tek emocioni, ndjenja, ndër të cilat shpesh herë sundon inati, 
agresiviteti etj. 
Meqë mënyrat e shprehjes së ndjenjave ndryshojnë nga kultura në culture, roli 
i tyre për të parandaluar konfliktet ose për t’ zgjidhur ata në mënyrë paqësore 
bëhet gjithnjë e më i madh.

Objektivat

Në fund të kësaj veprimtarie pjesëmarrësit do të jenë më të aftë:
	 të reflektojnë për mënyrën në të cilën ata janë mësuar të trajtojnë 

emocionet 
	 të zbulojnë rrugë të reja, të ndryshme nga ato të të tjerëve në trajtimin e 

emocioneve
 
Proçedura

Hapi i parë
Trajneri i fton pjesëmarrësit të thonë fjalë që shprehin emocionet e ndryshme 
që ata mund të kenë dhe që i shprehin rëndom në jetën e tyre të përditshme. Ai 
i shënon ato në tabelë. Ai u kërkon pjesëmarrësve të shohin listën e fjalëve që 
përshkruajnë emocionet dhe të përcaktojnë  se cilat prej emocioneve të shprehura 
në listë mund të luajë rolin më të madh në mbajtjen gjallë dhe në përshkallëzimin e 
një konflikti. Përgjigjet mund të jenë të ndryshme por sidoqoftë inati duhet të jetë 
patjetër ndërmjet tyre. Trajneri, për të qenë i sigurtë mund të nxisë pjesëmarrësit 
të përmendin atë në listë ose ta shtojë vetë si pjesëmarrës i thjeshtë. 
Pas kësaj Trajneri mund të bëjë ndërhyrjen e mëposhtme: 

Inati si një ndër emocionet që shfaqet gjatë një konflikti është në të njëjtën kohë 
edhe një ndër më të vështirët për t’u trajtuar.  Shumë njerëz janë mësuar të mos 
shprehin inatet e tyre, të tjerë janë mësuar t’i shprehin ato vetë. Po kështu, disa 
njerëz janë mësuar t’i durojnë inatet e të tjerëve, disa të hyjnë në negociata, 
ndërsa të tjerë janë të gatshëm  t’i kundërvihen me “të njëjtën monedhë”, pra 
me agresivitet.

Sjelljet e sugjeruara për të trajtuar gjendjet e inatit ndryshojnë në kultura të 
ndryshme. Po kështu të ndryshme janë edhe sjelljet që u sugjerohen djemve dhe 

vajzave. Sidoqoftë ajo që ka rëndësi të mos harrohet është fakti që nëse inati 
nuk trajtohet si duhet, ai mund të çojnë në përshkallëzimin e një konflikti ose në 
rritjen e shkallës së vështirësisë për pajtim. Pavarësisht se si jemi udhëzuar për të 
reaguar në raste inatesh, tonat ose të të tjerëve, ne mund të mësojmë forma ose 
mënyra të tjera të trajtimit të tyre, duke pasuruar e rritur kështu edhe larminë e 
sjelljeve të mundshme në raste konfliktesh. Në këtë veprimtari ne do të merremi 
me inatin, për faktin se inati përbën një ndër emocionet më të rëndësishme në 
një konflikt. 

Hapi i dytë.  
Trajneri i fton pjesëmarrësit të mendojnë individualisht për pesë minuta për disa 
nga mesazhet e hershme që ata kanë marrë në forma të ndryshme për inatin. 

	 Cilat kanë qenë mesazhet e hershme që ata kanë marrë për inatin dhe 
mënyrën e sjelljes ndaj tij kur kanë qenë fëmijë të vegjël

	 Cilat janë mesazhet që ata kanë marrë në një periudhë më të vonët
	 Cilat janë mesazhet që ata i marrin sot 
	 Cilat janë ato mesazhe të cilat ne duhet t’i vlerësojmë si normale dhe  

cilat do të dëshironim t’i ndryshonim
	 A është trajtuar ai si një gjendje normale, si diçka për të cilin duhet të 

jemi krenarë apo si diçka për të cilën duhe të na vijë turp.  
Për kësaj, Trajneri i fton ata që në çift ose në grupe të vogla treshe të diskutojnë 
përgjigjet e tyre, dhe më pas t’i paraqesin para të gjithë grupit

Hapi i tretë
Diskutim. Trajneri i fton të gjithë grupet të diskutojnë çështjet e mëposhtme:
Cilat janë disa nga mesazhet e përbashkëta që njerëzit kanë marrë për inatin 

	 A mund të dallojmë në to ndryshime që lidhen me veçori kulturore ose 
veçori të tjera?

	 A mund të vemë re dallime në mënyrën se si djemtë dhe vajzat janë 
mësuar të reagojnë ndaj inatit?

	 Çfarë do të dëshironit të ndryshonit në mënyrën e trajtimit të inatit?
	 A ka ndonjë gjë që do të dëshironit te vetja për mënyrën se si ju silleni 

ndaj inatit tuaj ose të të tjerëve?
	 Cilat janë ato? A mund t’i ndryshojmë. Nëse po, si?
	 A mendoni se keni mësuar ndonjë mënyrë efektive për të trajtuar 

inatin?

Mesazhet e hershme për inatin (zemërimin)

      �. Kujtoni kohën e fëmijërisë së hershme dhe përsonat që kanë qenë
         të rëndësishëm për jetën tuaj të atëherëshme- prindër, gjyshe, të tjerë.

	 Cilat janë mesazhet e para që ju keni marrë prej tyre për qëndrimin tuaj 
ndaj inatit?

	 Cilët kanë qenë modelet e sjelljes ndaj inatit që ju mbani mend prej 
tyre?

      �. Kujtoni kohën e shkollës dhe personat e tjerë që kanë hyrë në jetën
          tuaj në këtë kohë: 

	 Cilat janë mesazhet e para që ju keni marrë prej tyre për qëndrimin tuaj 
ndaj inatit?

	  Cilat janë disa nga mësimet që keni marrë?

      3. Mësimet që keni nxjerrë:

	 Cilat prej mësimeve që keni marrë përdoret edhe sot? 
	 Cilat mendoni se kanë vlerë edhe sot? 
	 Cilat do të dëshironit t’i flaknit ose t’i ndryshonit?

Trajtimi i emocioneve të vështira tek të tjerët

Nëse ndaj të tjerëve reagojmë në mënyrë mbrojtëse, duke sulmuar ose tërhequr 
atëherë konflikti mund të përshkallëzohet në ngritje. Nëse ne reagojmë në 
mënyrën e duhur mund t’i çojmë emocionet në atë nivel që ato mund të trajtohen 
në mënyrë më konsruktive. Më poshtë po japim disa hapa veprimesh që mund të 
ndihmojnë   në trajtimin e emocioneve:

Marrja: 
Dëgjo dhe mos u shpreh që në fillim

Vë re
Vëzhgo reagimet e tua

Përqendrohu
Kthehu te vetja. Merr frymë thellë

Dëgjo përsëri
Pyet veten se çfarë po fiton nga komunikimi
Ndaji ndjenjat nga përmabjtja e tyre. Veço atë çfarë mendon se është e vlefshme 
dhe lejo pak abuzim mbi vete

Reflekto
 Reflekto për ndjenjat dhe përmbajtjen
 Le të shohim së bashku nëse…

Ajo që po thua a ka këtë kuptim…

Qartëso dhe eksploro
Cilat janë shqetësimet dhe nevojat e tjetrit
Çfarë qëndron pas fjalëve të shprehura
Bëj pyetje për të shmangur vemendjen nga zemërimi tek eksplorimi i çështjeve

Përsërit ciklin
 Sigurohu që si ndjenjat ashtu edhe faktet janë kuptuar si duhet

Lëviz
Prano nevojat dhe shqetësimet
Mendon për hapat në vijim, zhvillo alternativa të tjera etj.

Veprimtari 2. Shprehja (sjellja) konstruktive e (ndaj) emocioneve  

Objektivat

Në fund të kësaj veprimtarie pjesëmarrësit do të jenë në gjendje 
	 të dallojnë qëndrimin e nënshtruar, agresiv dhe konstruktiv 
	 të praktikojnë në mënyrë të pavarur qëndrime konstruktive

Jepi tjetrit kohë të shkarkojë emocionet e tij
Respekto komunikimin e tjetrit

Materiale
Tabelë e zezë ose tabakë të mëdhenj letre, kopje të fletës me titull: “Shprehje 
konstruktive” për çdo pjesëmarrës, fletë transparente me titull: “Të ndërtojmë 
një mesazh konstruktiv”

Proçedura

Hapi i parë
Përpara se të zhvillohet veprimtaria, Trajneri përgatit me një nga pjesëmarrësit 
ose me një bashkëdrejtues të veprimtarisë, tri lojëra me role që bazohen në 
skenarin e mëposhtëm:

Jeni në mesin e një fundjave dhe keni vendosur të merrni një sy gjumë pasi 
ndjeheni shumë i lodhur nga veprimtarie e një dite më parë. Papritur fqinji juaj 
vendos të bëjë punime në shtëpinë e tij duke goditur me çekiç. Ju nuk mund të 
flini dhe kjo ju bën shumë nervoz. Cilat janë disa nga mënyrat me të cilat ju do 
të shprehni inatin tuaj:

a. Lëre atë dreq çekiçi se më çmende. Dua të fle, jam shumë i lodhur. Dhe 
dëgjo, nuk do ta përsëris më këtë paralajmërim! (edhe fqinji përgjigjet me 
inat)

b. Më falni, a ka mundësi të mos bëni shumë zhurmë (fqinji e injoron këtë 
kërkesë)

c. Dëgjo, unë po përpiqem të marr një sy gjumë dhe çekiçi juaj nuk po me 
le të fle. Jam shumë i nxehur, sapo jam kthyer nga një udhëtim i gjatë dhe 
i lodhshëm dhe kam shumë nevojë të pushoj. A mund ta shtysh punën 
për një kohë tjetër (edhe fqinji detyrohet të hyjë në negociata)

Veprimtaria e mëparshme na ndihmoi të idenfikojmë disa forma të reagimit 
në situata ku është i pranishëm inati. Disa prej tyre mund të përshkruhen si 
nënshtrim, disa si agresive dhe disa të tjera si konstruktive. Kjo veprimtari synon 
të shqyrtojë ndikimin e mundshëm të të tri mënyrave të përmendura më sipër. 

Trajneri paraqet të tri mundësitë para grupit në formën e një loje me role. Pas 

dhe rrjedhojat pozitive dhe negative të çdo rasti. 

Hapi i dytë
Trajneri shpërndan fletën me titull “qëndrimi konstruktiv” si përmbledhje të 
diskutimeve:

Ka raste kur secili prej qëndrimeve të sipërpërmendura mund të jetë i përshtatshëm dhe 
madje i efektshëm. Qëndrimi konstruktiv lejon shprehjen e ndjenjave dhe e mban situatën 
të gjallë deri sa të gjendet një zgjidhje më e përshtatshme për të dy palët në konflikt. 
Ai mbështetet në shprehitë e komunikimit dhe të atyre që janë të domosdoshme për 
të trajtuar emocione të forta: të tuat dhe të të tjerëve. Qëndrimi konstruktiv mund të 
përmbajë katër elementë

Hapi i tretë
Trajneri paraqet me projektor fletën me titull “Të ndërtojmë një mesazh konstruktiv” dhe 
përmbledh të katër elementët e qëndrimit konstruktiv, duke e lënë fletën të dukshme gjatë 
gjithë kohës në vazhdim

Hapi i katërt
Trajneri i ndan pjesëmarrësit në grupe nga � vetë dhe u kërkon të mendojnë për një 
konflikt që ndeshet rëndom në jetën e tyre të përditshme. Pjesëmarrësit duhet të krijojnë 
tri lojë me role që tregojnë për të tri qëndrimet e mundshme, dhe t’i paraqesin ato para 
gjithë grupit. Në kushtet e mungesës së kohës ata mund të paraqesin atë qëndrim të cilin 
e vlerësojnë më të përshtatshëm për zgjidhjen e drejtë të konfliktit.

a. Përdorimi i katër elementëve në ndërtimin e mesazhit konstruktiv mund të 
tingëllojë si jo i natyrshëm.  Kjo mund të jetë e vërtetë, por thelbi i kësaj veprimtarie 
qëndron në mundësinë e reflektimit për karakteristikat dhe mundësitë e qëndrimit 
konstruktiv dhe jo thjesht të ndiqen rregulla të ngurta komunkimi.  Duke kuptuar 
dallimet që ekzistojnë ndërmjet tri qëndrimeve ekzistojnë edhe mundësi më 
të mëdha për të përshtatur idenë e shprehjes konstruktive në mënyrën më të 
përshtatshme dhe më të efektshme. 

b. Përdorimi i mesazheve konstruktive nuk përbën një formulë magjike që do të na 
çojë në çdo rast në zgjidhjet të lehta. Jo të gjithë përgjigjen në mënyrë pozitive 
ndaj këtij komunikimi, pasi jo të gjithëve u intereson ajo që ndjejmë dhe pse 
ne ndjehemi në atë mënyrë. Por përdorimi i katër elementëve si udhëzues për 
të shprehur mënyrën se si ne e kuptojmë problemin dhe ndikimin e tij te ne, 

A. SHPREHJA KONSTRUKTIVE

Agresiviteti Nënshtrimi Konstruktivitet

K
ar

ak
te

ris
ht

ik
at

	Ndjenjat dhe 
nevojat shprehen pa 
u shqetësuar për të 
tjerët

	Përpjekjet për të 
plotësuar nevojat 
bëhen përmes 
kërcënimeve dhe 
nga pozioni i të  
plotfuqishmit

	Ndjenjat dhe 
nevojat nuk 
shprehen

	Nënvlerësimi i vetes

	Ndjenjat dhe 
nevojat shprehen 
me sinqeritet

	Respektohen të 
drejtat e të tjerëve

	Vetvlerësimi në 
nivelin e duhur

R
je

dh
oj

a 
të

 m
un

ds
hm

e 
po

zi
tiv

e 	Emocionet 
shprehen dhe 
njeriu lirohet 
prej ngarkesës 
emocionale

	Nevojat mund të 
plotësohen

	Shmanget 
një situatë e 
pakëndshme

	Emocionet 
shprehen dhe kjo 
është pozitive

	Mund të vendoset 
një dialog mbi 
bazën e nevojave të 
përbashkëta

	Nevojat mund të 
plotësohen

R
je

dh
oj

a 
të

 m
un

ds
hm

e 
ne

ga
tiv

e

	Pala tjetër mund të 
nxehet ose inatoset

	Mund të 
përshkallëzohet 
konflikti

	Njeriu agresiv, më 
vonë, mund të 
ndjehet fajtor 

	Nevojat nuk 
plotësohen 

	Mund të lindë inati 
ose zemërimi ndaj 
palës tjetër

	Mund të humbasë 
besimin tek vetja

	Nevojat mund të 
mos plotësohen

ndonjëherë  i ndihmon palët në konflikt të kuptojnë njëri tjetrin dhe të 
vendosin një marëdhënie pozitive, që do t’i ndihmojnë edhe të zgjidhin 
problemin që kanë

Hapi i pestë
Diskutim me të gjithë grupin. Diskutimi mund të mbështetet në pyetjet e 
mëposhteme

	 Cilat prej tri formave të qëndrimeve janë më të zakonshëm në vendin 
ku jetoni? A ka forma, rrugë të tjera që nuk mund të përfshihen në këto 
që trajtuam?

	 A ka situata në të cilat mund të përdoret një nga tri format që diskutuam 
për zgjidhjen më të përshtatshme të konfliktit?

	 A ka situata në të cilat ju (pjesëmarrësit) mund të përdorni shprehitë e 
sjelljes konstruktive?

	 Cili është roli i sjelljes konstruktive në pajtimin e palëve që vijnë nga 
konflikte të ndryshme ose  kanë qenë objekt i paragjykimeve negative 
për njëri tjetrin 

NDËRTONI NJË MESAZH KONSTRUKTIV

1. Paraqitni problemin

	 Çekiçi nuk po më lejon të pushoj

2. Shprehni ndjenjat tuaja

	 Jam i inatosur, i zemëruar

3. Shpjegoni arsyet

	 Sepse jam i lodhur dhe kam nevojë të pushoj

4. Bëni  të njohur propozimin tuaj

	 A është e mundur ta realizoni punën tuaj më vonë?

ÇDO NJERI DO TË PAJTOHET, ÇDO NJERI DO TË FALË... SEPSE ÇDO 
NJERI MUND TË KUPTOJË. 

Pregatiti manualin Fondacioni për Zgjidhjen e Konflikteve dhe Pajtimin e 
Mosmarrëveshjeve.

Tiranë, Janar 2006. 

